
NY FEON’NY FAMANTARANA

 …Soratra. Ary maniry aho ny hahafahantsika hitsangana
fotsiny indray mandritry ny fotoana fohy, raha mamaky

avy ao amin’ny Bokin’ny Eksodosy isika. Ary ny toko faha-4-
n’ny Boky, ao amin’ny Bokin’ny Eksodosy, tiako ny hamaky ny
andininy faha-1 ka hatramin’ny faha-8.

Ary namaly i Mosesy ka nanao hoe, Fa…tsy hino ahy
izy ireo, na hihaino ny feoko: fa izy ireo hanao hoe, Ny
TOMPO dia tsy niseho taminao.
Ary hoy ny TOMPO taminy, Inona iny an-tànanao iny?

Dia hoy izy hoe, Tehina iray.
Ary hoy izy hoe, Atsipazo amin’ny tany iny. Dia

natsipiny tamin’ny tany izany, ary lasa menarana; dia
nandositra teo anoloan’izany i Mosesy.
Ary hoy ny TOMPO tamin’i Mosesy, Ahinjiro ny

tànanao, ary raiso amin’ny rambony izy. Dia naninjitra
ny tànany izy, ka nandray azy, dia lasa tehina iray teny
an-tànany izany:
Mba hinoan’izy ireo fa ny TOMPO Andriamanitry

ny razany, ny Andriamanitr’i Abrahama, ny
Andriamanitr’i Isaka,…ny Andriamanitr’i Jakoba,
no niseho taminao.
Dia mbola hoy indray ny TOMPO taminy, Atsofohy ao

an-tratranao ny tànanao ankehitriny. Dia natsofony tao
an-tratrany ny tànany: ary rehefa notsoahany izany,
indro, efa boka tahaka ny orampanala ny tànany.
Ary hoy izy hoe, Atsofohy ao an-tratranao indray

ny tànanao. Dia natsofony tao an-tratrany indray ny
tànany; ary notsoahany avy tao an-tratrany izany, dia,
indro, fa niverina tahaka an’ilay nofony taloha indray
izany.
Ary izao no hiseho, raha tsy hino anao izy ireo, na

tsy hihaino an’ilay feon’ny famantarana voalohany, dia
hino ny feon’ny famantarana aoriana izy ireo.

2 Ndao isika hivavaka. Tompo Jesosy, ilay tsy miova,
Andriamanitra tsy mety diso, mitoetra ho tsy miova omaly, anio,
ary mandrakizay. Ary tsy miova mihitsy Ianao, ka mankasitraka
izahay ny amin’izany. Ankehitriny tahio Ny Teninao, sy ny
famakiana Ny Teninao, ho an’ny fonay. Ary enga anie izahay
hanana finoana mba hinoana Anao. Amin’ny Anaran’i Jesosy no
angatahanay an’izany. Amena.

Afaka mipetraka ianareo.

3 Ankehitriny, ianareo no anankiray amin’ireo mpanatrika
mahafinaritra indrindra izay hany niresahako. Ary tsy miteny
an’izany aho hilazana an’izany fotsiny. Marina izany. Ary
ankehitriny tiako ny haka kely ny fotoanako, izao hariva
izao, ka hametraka an’ity tantara ity. Noho izany, ny tanjona
anaovana an’izao, dia eto aho mba hanampy anareo. Ary raha
tsy afaka manampy anareo aho na hanao zavatra ho anareo,
eny, manamaivana kely an’ireo enta-mavesatry ny fiainana ho
an’ireo Kristiana, sy hitondra an’ireo mpanota ho eo amin’i
Kristy, dia izaho no tsy fahombiazana manontolo ho an’ny
Fanjakan’Andriamanitra. Ary tiako tokoa ny ho fitahiana iray
ho an’Andriamanitra, satria Izy no herintsika sy fiainantsika ary
fanampiantsika.
4 Ankehitriny eo am-pampianarana an’izao, dia tiako ny
mba tena hahazoanareo. Hitanareo, misy zavatra sasany
miseho matetika, izay tena mahagaga, ka tsy azon’ny olona
tsara mihitsy. Ary heveriko fa manao azy ho mazava isika,
miharihary.
5 Olona maro, ohatra hoe raha isika…raha tsy manazava
ny fanasitranana avy amin’Andriamanitra ianareo. Ankehitriny
matetika i Rahalahy Roy, angamba, ao anatin’ny minitra vitsy,
no milaza an’izany. Saingy ilay izy dia ny olona izay tsy
mahafantatra hoe ahoana no hifikirana amin’ny fanasitranana
avy amin’Andriamanitra, ary indrindra rehefa tonga ilay—ilay
fahavalo, nahoana, ianareo—ianareo dia mety mahavery an’ilay
ady, tena mora.
6 Indraindray rehefa marary ny olona aorian’ny nivavahana,
dia mieritreritra izy ireo hoe, “Izany ilay ad-…Tsia, veriko ilay
izy.” Izany no famantarana fa azonareo ilay izy. Hitanareo?
Hitanareo, izany, izany ilay famantaranareo. Raha tsy
fantatrareo fotsiny…raha tsy fantatrareo ny fahavalonareo,
dia ahoana no hahafahanareo manao an’ilay izy ao anatin’ny
telopolo minitra fotsiny isan-kariva mandritry ny fotoana dimy
kely, ary lasa any an-kafa any ho any?
7 Indray andro any, mino aho fa ny Tompo…rehefa mangina
kely ilay fifohazana lehibemanerana ny firenena. Efa nangataka
tamin’ny Tompo aho, raha izany no Sitrapony, mba hamela
ahy hahazo tranolay, hametraka an’izany, ka tsy ilaintsika
ny hanofa na inona na inona. Ary hanana fotoana maraina
iray ho an’ny fampianarana, miaraka amin’ireo pasitera sy ny
sisa, angamba manomboka amin’ny folo ka hatramin’ny roa
ambin’ny folo; ny tolakandro, ireo toro-hevitra mikasika ny
fanasitranana; ary avy eo ny harivan’io, dia hivavaka ho an’ny
marary. Isan’andro isan’andro, mandritry ny herinandro. Ary
avy eo tsy hanao ny Alarobia hariva, na ny fotoana Alahady, ho
tapaka, na tahaka an’izany. Ny Alahady tolakandro fotsiny, mba
tsy hanapahantsika ny sisa amin’ilay fotoana, ary amin’izany dia
hamela ny olona rehetra izay maniry ny ho tonga. Hivavaka ho

an’ny marary. Ary raha miverina ilay devoly, na milaza zavatra,
amin’izay fotoana izay isika dia afaka ho tonga sy hanamarina
an’ilay izy, ka hahita fotsiny an’izaymiseho, hitanareo.
8 Heveriko fa mety ho tena fitahiana iray ho an’ny mpiara-
monina izany, ho an’ireo pasitera ary ireo rehetra izay
hahafantatra azy ireo. Mino an’ity izy ireo. Tena mino tanteraka
an’izany izy ireo, raha tsy izany dia tsy hitory ny Baiboly izy ireo.
Ary ny mpino ny Baiboly rehetra, ny tena mpino ny Baiboly, dia
manindry ny tsirairay avy amin’ireo teny fikasan’Andriamanitra
amin’ny “amena.” Marina izany.
9 Raha tsy afaka mino azy rehetra ianareo…Hoy ianareo
hoe, “Eny, izaho mino an’ity, saingy tsy fantatro ny momba
an’Itsy.” Manana an’ilay mpandika iray ihany izay nananan’i
Eva ianareo. Niezaka izy…Niezaka izy ny handika an’Izany
tamin’i Eva hoe, “Oh, ity diamarina, ary itsy diamarina, ary, oh,
itsy dia tena izany, saingy azo antoka faAndriamanitra…”
10 Andriamanitra no niteny an’izany, ary ny Teny rehetra! Tsy
misy Teny anankiray na lafiny anankiray amin’Izany mety ho
diso, tsy ekena. Raha tsy manaiky an’Izany amin’ny fonareo
rehetra ianareo, ny kely indrindra amin’Izany, amin’izay fotoana
izay dia mety tsara ho anareo ny tsy manomboka mihitsy akory
aza. Hitanareo?
11 Tsarovy, ilay izy dia fehezan-teny kely anankiray
tamin’Izany, nahodina fotsiny, no niteraka ny aretina rehetra,
ny aretim-po rehetra, ny fahafatesana rehetra, ny zavatra
rehetra. Izany no niteraka an’io rehetra io. Tamin’ny alàlan’ny
tsy ninoana fehezan-teny kely anankiray fotsiny, no niteraka
an’izany rehetra izany, mihevitra ve ianareo fa ny manao fanahy
iniana manitsaka fehezan-teny kely anankiray fotsiny dia
hamerina anareo? Fa, ny olona dia tsy manaiky ny antsak’Izany,
matetika, ary avy eo dia miantso ny tenany ho Kristiana.
Hitanareo? Hitanareo?
12 Tsara izany, ny kely rehetra amin’Izany, tsy maintsy
apetraka miaraka izany. Ary Anankiray ihany no afaka manao
an’izany, izany dia ny Fanahy Masina, amin’ny fandikana
Azy amin’ny alàlan’ny Fanatanterahany Manokana an’izay
Nolazainy fa Hataony. Izany ihany no fomba hahafantarako azy.
Ankehitriny ny…
13 Hiresaka aminareo aho izao hariva izao, na hampianatra,
mandritry ny—mandritry ny minitra vitsy, eo amin’ny
lohahevitry ny…Ny Feon’Ny Famantarana.
14 Efa fantatrareo ve, Mosesy no niteny eto, fa izy dia…“Tsy
hihaino ny feoko izy ireo. Hilaza izy ireo hoe, ‘Tsy niseho taminao
ny Tompo.’”

Niteny Taminy Andriamanitra tamin’izay, nanao hoe,
“Ankehitriny inona iny an-tànanao iny?”

15 Hoy izy hoe, “Nahoana, tehin-dava ity, tehina; tsorakazo
antitra iray fotsiny, tehin-davan’nympiandry ondry,mitovy.”
16 Hoy Izy, “Atsipazo amin’ny tany iny.” Nataony izany, ary
nivadika menarana iray ilay izy. Noraisiny indray izany, dia
menarana iray ilay izy…na tsorakazo iray indray.
17 Avy eo dia hoy Izy hoe, “Atsofohy ao an-tratranao ny
tànanao.” Dia notsoahany izany, boka ilay izy. Ary avy eo dia
natsofony indray izany, notsoahany izany, dia sitrana ilay izy.
Hoy Izy hoe, “Ankehitriny, raha tsy hino ny feon’ny famantarana
voalohany izy ireo, dia hino ny feon’ny famantarana faharoa
izy ireo.”
18 Ankehitriny efa voamarikareo ve hoe ahoana no
anaovan’Andriamanitra an’izany, ilay Andriamanitra tsy mety
miova? Afaka miverina any Arkansas ve ny iray aminareo,
teo amin’ny dimy ambin’ny folo taona lasa izay, rehefa ilay
Feon’ny famantarana voalohany, no nampanantena ny Feon’ny
famantarana faharoa? Hitanareo? Hoy aho hoe, “Rehefa miseho
izany, dia tsy hisy olona hahavita, raha tsy tena tsy mpino
anankiray marina mihitsy izy, satria Izany dia hamantatra
sy hahafantatra hoe inona izy, ary afaka hiteny aminy ny
mikasika an’izany.” Noho izany izy dia…Firy no mahatsiaro
an’ilay famina-…fa efa naminaniana an-taonany maro lasa
tany aoriana tany izany, izay tonga tao amin’ilay fivoriana, ka
nilaza fa hiseho izany? Hoy ilay Anjelin’ny Tompo hoe, “Izao
no hiseho fa ianao aza dia hahafantatra an’ireo tsiambaratelo
izay ao am-pon’izy ireo.” Firy no mahafantatra an’izany? [Hoy
ny fiangonana hoe, “Amena.”—Mpand.] Efa naminaniana taona
maro lasa izany, hitanareo, rehefa nihetsika ilay famantarana
voalohany.
19 Ankehitriny, ny tantarantsika dia tany ambadiky ny tany
efitra tany, ny amin’ny mpaminany mpandositra iray. Fantatr’i
Mosesy fa izy dia notezaina mba hanafaka ny Isiraely; Nianatra
an’izany avy tamin’ny reniny izy. Fa izy…Zanaka tsara iray
izy. Ary—ary Jokebeda sy—sy ny vadiny dia efa nivavaka
mba handefasan’Andriamanitra mpanafaka iray, ary teraka tao
amin’ny fianakavian’izy ireo izy, “zanaka tsara.” Fantatsika ny
tantara. Ary ankehitriny rehefa notezaina izy, dia nandray ny
tena fomba fanofanana iray ihany ho an’ilay asa izy, tahaka ny
hanofanantsika lehilahy iray amin’izao andro izao, mankany an-
tsekoly mihitsy, ho an’ireo sekoly tsara indrindra.
20 Raha mihevitra ny olona iray fa isika dia nanana ny—ny
antso eo amin’ny fiainany, dia inona no hitranga? Handefa azy
any amin’ny Bob Jones izy ireo, na any ho any, na ny iray
amin’ireo sekoly malaza, ka hanome azy ny karazana fianarana
ambony indrindra izay mety ho azony. Ary izany no zavatra
ratsy indrindra izay azon’izy ireo hatao. Izany no zavatra ratsy
indrindra izaymety ho vita. Rehefa hoy ny olona iray hoe, “Izaho

dia Ph. D., LL.D.,” izany mihitsy no manao azy hanalavitra
an’Andriamanitra, ho ahy. Hitanareo? Andriamanitra tsy, tsy
ireo zavatra rehetra eo ireo. Andriamanitra dia tsotra, manetry
tena, Andriamanitra. Fantatrareo, mandeha ianareo…Miezaka
ny mamaky atoma iray izy ireo, ary—ary miezaka miteny hoe
ahoana no tsy maintsy hanaovanareo an’izany, ary avy eo dia
manitsaka singam-bozaka iray izy ireo ka tsy mahafantatra
na inona na inona mikasika an’izany. Marina izany. Manao
ny tenanareo hanalavitra an’Andriamanitra fotsiny ianareo
amin’ny alàlan’ireo zavatra ireo. Tsy hoe manohana ny tsy
fahaizana aho, ankehitriny, azamieritreritra an’izany.
21 Fa miezaka ny hiteny aminareo aho hoe tsy fantatra
amin’ny alàlan’ny fianarana Andriamanitra. Fantatra amin’ny
alàlan’ny finoana Andriamanitra. Finoana, no ahafantaranareo
an’Andriamanitra, ary izay ihany, ary finoana irery ihany. Mila
manana zavatra iray fotsiny ianareo hanorenana ny finoana,
satria tsy hoe tsy manana fanambaniny izy; izany dia Ny
Teniny. Ary nandeha tany an-tsekoly i Mosesy, dia nampianatra
azy hatrany hatrany indray izy ireo, satria, tsy isalasalana, fa
nihevitra izy ireo hoe ho lehilahy miaramila malaza iray izy.
Ka dia ny tantara no miteny amintsika fa lehilahy miaramila
malaza iray izy, nahavita naka ny tafik’i Egypta ary—ary lasa
Faraon’i Egypta, ka nanafaka ny olona, ary namerina azy ireo
tany amin’ny tanindrazany na namela azy ireo hanapaka ao
Egypta. Ankehitriny izany ilay tena fomba izay noheverin’izy
ireo fa hitranga. Ary noho izany dia nofanin’izy ireo izy, ary—ary
afaka nampianatra fahendrena an’ireo mahay mihitsy aza izy.
Tena nanan-tsaina sy nianatra izy. Saingy tsy izany no fomba
fanaovan’Andriamanitra an’ilay izy. Fa rehefa hitany hoe tsy
nahomby izany, dia lasa sorena izy.
22 Ary izany no ataon’ireo fiangonana amin’izao andro izao.
Rehefa hitan’izy ireo, ireo fandaharam-pampianarany, tsy afaka
mampianatra an’Andriamanitra ianareo, olona iray ho tonga
eo amin’Andriamanitra, tsy afaka hanao azy ho anaram-
piangonana ianareo ho tonga eo amin’Andriamanitra. Manana
fomba iray ho azy Andriamanitra mba hahatongavana, ary
izany no fomba tokana hahalalan’Andriamanitra azy, izany
dia eo ambanin’ny Rà. Ary tsy afaka hanao an’izany ianareo
amin’ny filazana hoe, “Ho Metodista izahay rehetra. Ho
Batista izahay rehetra. Ho Assemblées izahay rehetra. Ho
fiangonan’Andriamanitra izahay rehetra. Ho an’ny Tokana
izahay rehetra. Ho izao izahay rehetra.” Tsy hahafa-po
an’Andriamanitra izany, satria, ny Fandaharany, dia tsy maintsy
hateraka indray isika ka tonga eo ambanin’ny Rà. Ary
noho izany ny—ny drafitsika dia nataon’olona fotsiny, fa
vao nanomboka izy ireo, dia tsy fahombiazana iray, ary ho
tsy fahombiazana iray foana izy ireo mandra-piverintsika eo
amin’ny fomban’Andriamanitra amin’ny fanaovana an’ilay izy.

Izany no fomba tokana izay fantatr’Andriamanitra, dia eo
ambanin’ny Rà. Eo amin’izany no Andalovany.
23 Maro aminareo no tany omaly hariva, na ny Alahady
tolakandro, heveriko, tany rehefa nitory aho teo amin’Ny
Famantarana. Hazòny eo anoloanareo ny Famantarana. Firy
no tany, aoka ho hita ny tànanareo? Eny, heveriko fa nisy
vondrona avy eto no tany. Ary, ny Famantarana, izany ihany
no zavatra izay fantatr’Andriamanitra, ary tsy maintsy eo ny
Famantarana fa raha tsy izany dia foana mihitsy aza ilay
fanekena. Ny Famantarana fotsiny! Ary ny Famantarana dia ny
Fanahy Masina.
24 Ankehitriny hitantsika fa i Mosesy, rehefa avy nanao
an’izany, dia lasa sorena. Noho izany dia nandositra fotsiny
izy, niala an’i Egypta ary nandeha nankany amin’ireo—ireo
tany efitra, ary hitantsika fa teo no nanambadiany zazavavy
Etiopiana iray, nahazoany zanaka lahy iray nantsoina hoe
Gersoma. Ary indray andro raha nandeha teo amin’ny ilan’ny—
ny làlankely tranainy iray mahazatra izy tany ambadik’ilay tany
efitra tany, niandry ondry, eny, dia voatariky ny fisehon-javatra
iray izay tsy mahazatra izy.
25 Ary Andriamanitra dia tena tsy mahazatra, manao
zavatra amin’ny fomba tsy mahazatra tahaka an’izany Izy;
tena mifanohitra amin’ny siansa, tena mifanohitra amin’ny
fianarana, tena mifanohitra amin’ny teolojian’olona matetika,
mifanohitra amin’izany mihitsy. Manao an’izany fotsiny
Andriamanitra mba haneho fa Izy no Andriamanitra. Ary,
mba hanaovana an’izany, dia tsy maintsy maka olona iray Izy
izay tsy mahafantatra ny anankiray amin’ireo zavatra ireo, mba
Hahafahanymiasa amin’ny alàlan’io olona io.
26 Rehefa tonga Jesosy, nahoana Izy no tsy naka an’i Kaiafa,
ireo mpisorona izay nofanina sy vonona ho an’ilay asa? Nandeha
teo Izy ary naka lehilahy iray izay tsy mahay manao sonia
ny anarany akory aza, “tsy mahay sy tsy nianatra,” ny
Baiboly no nilaza fa izany izy ireo. Satria, maka tsinontsinona
Andriamanitra mba hanaovana zavatra iray avy amin’izany.
Hitanareo?
27 Ary na oviana na oviana hahatongavanareo eo amin’ny
toerana iray izay ahatsapanareo fa tsinontsinona ianareo,
amin’izay fotoana izay dia efa saiky vonona ny hanatona
an’Andriamanitra ianareo. Rehefa—rehefa tonga eo amin’ny
toerana tsy hahafantaranareo na inona na inona ianareo, nefa
te-hahafantatra zavatra iray ianareo, amin’izay fotoana izay no
Hanambarany ny Tenany aminareo.
28 Ankehitriny, mariho fa io zavatra tsy mahazatra io, dia tsy
mbola nitranga teto amin’izao tontolo izao mihitsy, araka ny
fantatsika. Izany mihitsy no fotoan’ny fifindrana. Antomotra

ilay fifindrana, ary, fa, ny eksodosy dia midika hoe, “nalaina
nivoaka, nentina nivoaka.”
29 Ary ankehitriny dia hitantsika fa, mazàna, dia eo amin’ireo
fihaonan-dàlan’ny fifindrana iray, no manombokamitranga ilay
tsy mahazatra. Mino aho fa eo indray isika izao. Mino aho fa
eo isika, eo amin’ny fifindran’ny Ampakarina, mba hitsena ny
Mpampakatra. Mino aho fa antomotra ilay fifindrana.
30 Ary ity fifindrana ity, mba hitondrana avy ao—
avy ao Egypta, hiverina any amin’ny tanindrazany izay
nampanantenaina azy ireo hahatongavany, dia antomotra
mihitsy, ka tsy maintsy nampianatra indray ny Lehilahiny
Andriamanitra. Tsarovy, fa nianatra nandritry ny efapolo taona
i Mosesy, mba hahazo an’ireo diplaoman’ny dokoterany sy
ny sisa, ary nila efapolo taona iray hafa Andriamanitra mba
hanesorana aminy an’izay nampidirin’ny fianarana tao aminy.
Efapolo taona tany an-efitra; no nilain’izany, mba hanesorana,
an’izay nampidirina tao aminy.
31 Avy eo, ary rehefa niala taminy io zavatra lehibe rehetra
io, dia niseho taminy tamin’ny endrika roimemy nirehitra
iray Andriamanitra. Ankehitriny dia hasehoko anareo fa niala
taminy izany. Ankehitriny, raha tsy izany, ankehitriny Mosesy
amin’ny maha—maha siantifika, dia ho nandeha naka ny sasany
tamin’ireo ravina avy teo amin’ny hazo iray izy, ary nitondra
azy ireny tany amin’ny trano fandinihana ka nandinika azy
ireny, mba hahitana hoe karazana akora simika inona no nafafy
taminy, ka tsy netymay sy levona ilay hazo. Hitanareo?
32 Satria, ankehitriny, ireo Egyptiana dia vahoaka nanan-
tsaina, siantifika, mbola manan-tsaina lavitra ao amin’ny siansa
noho isika amin’izao andro izao. Porofon’izany. Afaka nanosotra
vatana iray izy ireo izay mbola mitovy amin’ny voajanahary
foana amin’izao andro izao. Isika tsy mahavita an’izany.
Manorina pyramida. Isika tsy hahavita an’izany. Hitanareo?
Ireo zavatra izay nananan’izy ireo dia any ankoatra lavitry ny
siansantsika amin’izao andro izao.
33 Ary noho izany dia nofanina tao amin’ny fahendrena rehetra
i Mosesy, ka izany no nanao azy ho siantifika. Noho izany,
hitanareo, rehefa tonga teo amin’ny Fanatrehan’io roimemy io
izy, dia fantany fa nanana an’izay tsy nananany ilay roimemy.
34 Raha mba afaka manao an’izany fotsiny mantsy isika
amin’izao andro izao, raha mba afaka mahafantatra fotsiny
mantsy isika fa ilay zava-mahagagan’Andriamanitra dia
manana an’izay tsy ananantsika ao amin’ireo anaram-
piangonantsika. Izay tsy ananan’ny rafi-pampianarantsika,
dia Andriamanitra no manana an’izany ao amin’ilay zava-
mahagagan’ny Fanatrehan’i Kristy. Izany no ilaintsika.
35 Ankehitriny, hitantsika fa, antomotra io fifindrana io,
nihaona tamin’i Mosesy Andriamanitra ary niteny taminy

an’izay hiseho, ka nanome azy famantarana roa. Ary nanana Feo
iray ny famantarana tsirairay, ny Feon’ny famantarana.
36 Ny famantarana rehetra avy amin’Andriamanitra dia
arahin’ny Feo iray. Isaky ny manome famantarana marina
iray Andriamanitra, dia misy Feo iray manaraka an’izany.
Rehefa mahita karazana zava-mahagaga iray tonga ianareo,
ka mandinika azy mihetsika, nefa tsy miova ho zavatra iray
izany, amin’izay fotoana izay dia tsy avy tamin’Andriamanitra
mihitsy izany. Hitanareo? Tsy maneho famantarana mihitsy
Andriamanitramba haneho fotsiny fa hoe Izy no Andriamanitra.
Misy Feo iraymanaraka an’izany famantarana izany.
37 Ankehitriny, amin’ny alàlan’ny fanampian’Andriamanitra,
dia ho hitantsika ao amin’ny Soratra izany izao hariva izao,
ka hahita raha izany no Fahamarinana. Hitanareo? Eto dia
ilay roimemy mirehitra no famantarana iray ho an’i Mosesy,
famantarana iray izany, ary izany dia nomena ho…ary henony
avy tao amin’ny roimemy ilay Feo.
38 Ankehitriny mariho, tsy manova ny Fandaharany mihitsy
Andriamanitra. Tsy mila misintona indray Ny Teniny mihitsy
Izy. Ny Fanapahan-keviny voalohany dia tanteraka.
39 Afaka maka fanapahan-kevitra iray aho, hilaza aho hoe,
“Eny, izaho—izaho dia diso, hitanareo.” Olona iray aho. Afaka
maka anankiray ianareo ary tsy maintsy misintona an’izany
indray.
40 Ny siansa no maka an’izany ary misintona an’izany indray.
Efamba fantatrareo ve izany? Afakamanaporofo an’ilay izy ara-
tsiansa izy ireo hoe marina, nefa afaka kelikely dia porofoin’izy
ireo ara-tsiansa fa diso ilay izy, saingy tsy hanaiky ny azy izy
ireo. Tsy hanaiky ny azy izy ireo.
41 Ankehitriny, siantifika Frantsay iray, teo amin’ny eninjato
taona lasa teo izay, na zavatra tahaka an’izany, no nanakodia
baolina iray tamin’ny hafainganam-pandeha iray nanodidina
ny giloby iray, izay ny tany; na—na roanjato taona lasa izay,
mino aho fa izay ilay izy, na telo, zavatra tahaka an’izany.
Na ahoana na ahoana, nopoforoiny ara-tsiansa, tamin’ny
fampandehanana an’io baolina io, tamin’ny hafainganam-
pandeha…Raha—raha nisy olona iray nandeha tamin’ny
hafainganam-pandeha mahatahotra telopolo maily isan’ora,
ny zavatra rehetra mandeha eto ambonin’ny tany amin’ny
hafainganam-pandeha telopolo maily isan’ora, dia hamotsotra
ny fihazonany ny herin’ny tany ka hiainga hiala amin’ny tany izy.
Mihevitra ve ianareo fa hiverina ny siansa ka hanaiky an’izany?
Tsia. Hanohy izy ireo dia hanohy ary hanohy. Hitanareo?
42 Fa ireo mpitoriteny dia miezaka foana ny hitodika amin’izay
efa nolazain’ny olon-kafa, tany aoriana lavitr’izy ireo, raha
tokony ho izay nolazain’Andriamanitra fa hatao. Mihanika ny
hazon’ny Finoana isika. Hitanareo?

43 Ary tsy manova ny Fandaharany mihitsy
Andriamanitra. Afaka mijanona am-panajana eo amin’izay
lazain’Andriamanitra tamin’ny voalohany ianareo. Tsy maintsy
mijanona amin’Izany mandrakariva Izy. Izy tsy afaka, Izy
tsy afaka, ary tsy nanao mihitsy, tamin’ny fotoana rehetra,
nanova an’Izany. Satria, raha manao an’izany Izy, amin’izay
fotoana izay Izy—Izy dia manan-petra tahaka antsika; manao
fahadisoana izy, tsy maintsy hiala tsiny izy ary hiverina. Fa
Izy no loharanon’ny fahendrena rehetra, loharanon’ny hery
rehetra; tsy manam-petra, manerana, faratampon’ny fahaizana,
faratampon’ny hery. Hitanareo, Izy fotsiny dia, Andriamanitra
Izy. Raha tsy ireo zavatra rehetra ireo Izy, amin’izay fotoana
izay dia tsy Andriamanitra Izy. Fa tsy maintsy ho izany Izy mba
ho Andriamanitra.

44 Ankehitriny, tsy nanao fandaharana nataon’olona mihitsy
Andriamanitra mba hanajana Azy, afa-tsy ny hanao an’ilay
izy ho fahafaham-baraka fotsiny. Mampiasa isam-batan’olona
tokana foana Andriamanitra, anankiray fotsiny; tsy rafi-
pandaminana iray mihitsy, tsy anaram-piangonana iray mihitsy.
Mampiasa olona anankiray tokana Izy, satria samihafa isika,
ny rehetra, ny iray amin’ny iray hafa. Tsy nisy mpaminany
roa lehibe mihitsy teto an-tany amin’ny fotoana iray. Tsy
nisy mihitsy. Hitanareo, tsy manao an’izany Izy, satria miteny
amin’ilay anankiray fotsiny Izy. Rehefa lasa io anankiray io, dia
manangana iray hafa Izy mba hiteny amin’io fotoana io. Tsarovy,
izany foana no Fandaharany.

45 Ankehitriny dia hitantsika eto, fa ilay roimemy nirehitra
dia famantarana iray. Nomena izany mba hisintonana ny
fifantohan’i Mosesy.

46 Ankehitriny izany no antony anomezan’Andriamanitra
famantarana iray, dia mba hisintonana ny fifantohan’ny
olona. Izany no anton’ny famantarana, dia mba hisintonana
fifantohana. Ary hijery manerana ny Soratra isika eto, raha
mampianatra an’Izany isika ankehitriny mandritry ny minitra
vitsy, ka hahita raha tsy izany ilay izy, hoe manome an’ireo
famantarana ireo Izy mba hisintonana fifantohana. Ary avy eo
rehefa Azony ny fifantohan’ny olona, amin’izay fotoana izay
dia manomboka miteny ny Feon’ilay famantarana. Nanasitrana
ny marary Jesosy, mba hisintonana fifantohana, hitanareo, avy
eo dia nanomboka nitory Izy. Hitanareo, izy ireo isan’andro,
misintona fifantohana izany.

47 Nomena an’i Mosesy ilay roimemy mirehitra, mba
hisintonana ny fifantohan’ilay mpaminany mpandositra, ary
nitodika izy mba hahita hoe inona ilay izy. Avy eo dia nanome
Feo iray ilay famantarana. Ilay famantarana izy tenany no
nanome Feo iray.

48 Ankehitriny ireo feo sy famantarana ireo dia mba hanairana
ny olona ny amin’ny Tenin’Andriamanitra, izay efa saiky vonona
ny ho voamarina. Ny famantarana dia mba hisintonana foana
an’ireo fifantohana, ny olona.
49 Ankehitriny maro aminareo mpamaky Baiboly, no—
no mieritreritra ankehitriny an’ireo andalana samihafa ao
amin’ny Baiboly, ary ho tonga eo amin’ny sasany amin’izy
ireo isika, hoe, rehefa omena ny famantarana iray, dia
misintona ny fifantohan’ny olona izany, satria vonona ny hiteny
Andriamanitra. Mila mpanatrika iray Izy. Mila olona iray
izay hihaino an’izay ho Lazainy Izy. Hitanareo? Ankehitriny,
izany foana no ataony. Ny Teniny dia manaitra an’ireo avy ao
amin’ny…Fanairana iray ny famantarana, mba hisintonana ny
fifantohan’ny olona, hoe vonona ny hiteny ny Teny.
50 Ankehitriny mariho, hiteny Izy amin’ny alàlan’Ny Teniny
nampanantenaina, zavatra izay Nolazainy fa Hataony. Mariho,
“Efa Reko, ary Tsaroako ny Fampanantenako. Reko ny
fitarainan’izy ireo ao Egypta; Tsaroako izay Nampanantenaiko
an’i Abrahama.”
51 Hitanareo ve izay Hataony? Nisintona ny fifantohany Izy,
ankehitriny dia manana Ny Teniny izy, hanome an’Izany ho
an’ilay mpaminany Izy, Mosesy. Satria, izany no efa izy,
izy, ary izy mandrakariva, ny Fombany hitenenana. Izany
no fomba Anaovany azy tany amin’ny voalohany, izany no
fomba Anaovany azy ankehitriny. Tahaka an’izany foana no
Anaovany azy. Hitanareo? “Tonga amin’ny mpaminany ny
Teny.” Ary ilay mpaminany dia Mosesy, ary tsy maintsy
maminany izy ankehitriny fa hitondra ny Isiraely hiakatra
Izy. Tsy nilaza mihitsy hoe ahoana no Hanaovany an’izany,
fa hamoaka azy ireo avy ao Egypta Izy. Ary, avy eo, nandre
ny fitarainan’izy ireo Izy, sy ireo tolokony, ary ireo fivavany.
Niandry fotsiny an’Andriamanitra izy ireo…Niandry azy ireo
fotsiny Andriamanitra. Nanana ny Mpaminaniny tany amin’ilay
an-efitra Izy, saingy niandry fotsiny an’ireo olona Izy hiantso
Azy hihetsika.
52 Mino aho fa manao an’ilay zavatra mitovy Izy amin’izao
andro izao, miandry ny Fiangonany hiantso an’izany ho eo
amin’ny sehatra, mba Hahafahany hihetsika. Vonona ilay teny
fikasan’izao andro izao, saingy tsy maintsy mitondra an’ireo
olona hivavaka sy hitoloko Izy tahaka azy ireo tany, amin’izay
fotoana izay dia hiditra an-tsehatra ilay izy. Hitanareo?
53 Tany an-efitra i Mosesy, nijanona tany nandritry ny efapolo
taona. Ny olona dia nandà an’ilay—ilay famantarana, ilay
zavatra izay nataony tany, famonoana an’ilay Egyptiana; tsy
izany no làlan’Andriamanitra, noho izany dia Napetrany tany
an-efitra izy ka—ka nampianatra azy indray ankehitriny ho
an’ilay zava-mahagaga, ary vonona izy ankehitriny. Dia hoy

Andriamanitra hoe, “Reko ny tolokon’izy ireo, Hitako ny
tolokon’izy ireo, mikaravasy azy ireo ny mpifehiny, ary Tsaroako
ny Fampanantenako.” Amena. Hitanareo, vonona ny hiteny Izy
ankehitriny, manana ny zavatra rehetra ao amin’ny lamina Izy.
Ankehitriny dia Asehony ilay zava-mahagaga izay misintona ny
fifantohan’ilay mpaminany.

54 Rehefa tonga teo ilay mpaminany, dia nasehony ilay
zava-mahagaga, satria izy no feon’Andriamanitra. Ahoana no
nahafahan’ny lehilahy iray naka vovoka ka nanipy an’izany,
ary nanao hoe HOY NY TOMPO HOE; tsy nisy parasy iray teo
amin’ilay firenena, nefa, ora vitsy taorian’izany, dia rakotry ny
parasy ny zavatra rehetra? Tsy nisy lalitra iray na taiza na
taiza, mihitsy, dia hoy izy hoe, “Aoka hisy lalitra”; ary, ny
zavatra voalohany fantatrareo, lali-kena antitra lehibe iray no
nanomboka nanidina teo, ary nihinana ny olona izy ireo hatraiza
hatraiza. Iza, olona iza no afaka nanao an’izany? Andriamanitra
mampiasa an’io mpaminany io izany, manao ny Teniny ho
famantarana iray, mba hanome antso iray hoe, “Hivoaka an’i
Egypta isika.”

55 Eo, diniho tsara mihitsy ankehitriny. Hiteny Izy, noho izany
dia tsy maintsy misintona ny fifantohana amin’ny alàlan’ny
famantarana iray Izy, ary ilay feon’ny famantarana dia izay
Hataony. Ny Teniny, Ny Teniny nampanantenaina dia ho
voamarina ankehitriny. Hitanareo? “Nanao teny fikasana iray
Aho fa Izaho no hamoaka azy ireo amin’ny tànana mahery;
Hasehoko ao amin’io tany io ny Heriko,” ary na inona na
inona Hataony. Ankehitriny, nanao ny teny fikasana tamin’i
Abrahama Izy, indro Izy eto vonona ny hanao an’izany. Noho
izany, dia manome famantarana iray Izy, Andry Afo iray
nipetraka tao anatin’ny roimemy mirehitra iray, ka milaza
amin’i Mosesy Izy hoe, “Ankehitriny ianao no ho Vavako.
Mandehanamankany, fa homba anao Aho.”

56 Ary rehefa nandeha tany izy, tamin’izay fotoana izay
ilay Teny nampanantenaina, izay efa Nampanantenainy, dia
nohamarinina. Izany no Feon’ny famantarana. Azonareo ve ilay
izy ankehitriny?Mariho, “Efa Reko ny tolokon’izy ireo. Tsaroako
ny Fampanantenako.”

57 Tsy miova mihitsy Andriamanitra. Manao an’ilay izy
amin’ny fomba iray mitovy foana Izy. Ny fahatongavan’ny
mpaminany iray dia famantarana iray fa vonona hiteny
Andriamanitra. Ianareo ve…Ankehitriny zahao ny Soratra.
Hitanareo? Ny Baiboly no nilaza, Andriamanitra no nilaza, Izy
tenany, fa Izy “dia tsy nanao na inona na inona Izy raha tsy
nanambara an’Izany tamin’ireo Mpaminaniny.” Marina izany.
Manao an’izany amin’ny alàlan’izy ireo Izy, satria tonga aminy
izany. Izany ireoMpanompony, fantatrareo. Eny àry.

58 Ny fahatongavan’ny mpaminany iray dia famantarana iray
izay tsy raharahian’ny olona, foana. Tsy miraharaha an’izany izy
ireo. Tsy azon’izy ireo mihitsy izany, na ahoana na ahoana, afa-
tsy ireo izaymanana nymasony nosokafanamba hahita an’izany.
Ireo izay voafidy mba hahita an’Izany, no mahita an’Izany. Fa
ny fahatongavan’ny mpaminany iray no famantarana fa vonona
ny hiteny Andriamanitra, satria, raha tsy hiteny Andriamanitra,
dia tsy ho teto an-tany ilay mpaminany. Ankehitriny tsarovy
izany, tsy ho teto an-tany izy raha tsy efa vonona ny hiteny
Andriamanitra. Ary izany no fomba Itenenany, dia amin’ny
alàlan’ireo fantsona ireo. Tsy nanao an’izany tamin’ny fomba
hafamihitsy ilay Andriamanitra tsymiova. Mariho.
59 Io no fomba fampahafantaran’Andriamanitra Ny Feony
amin’ny Olony. Maniraka ny Mpaminaniny Izy dia manome
azy famantarana iray; ary avy eo maka Ny Feony izay efa
niteny tany aloha, teo amin’Ny Teniny, ka manamarina an’Izany
amin’ny alàlan’io lehilahy io. Ary fantatr’izy ireo fa Ny Feony
izany satria izany no Teny nampanantenaina an’ilay andro. Oh,
raha mba afaka mahita an’izany fotsiny mantsy ny olona. Raha
mba afaka mijanona fotoana fohy fotsiny mantsy izy ireo ka
mahafantatra an’izany. Hitanareo, tsy misy fomba hanaovana
azy ireo hino an’izany; tsy misy—tsy misy fomba iray, olona iray.
Andriamanitra Izy tenany dia tsy afaka manao an’izany, manao
an’ireo olona hino an’izany. Tsy maintsy mino an’izany izy ireo.
Ary raha tsy misy na inona na inona mba hinoana eo, dia ahoana
no hahafahan’izy ireo hino, hitanareo, tsy mampaninona izay
ataonareo?
60 Hoy ny Baiboly hoe, “Na dia nanao fahagagana marobe aza
Izy, dia mbola tsy nety nino izy ireo” satria, Isaia dia efa nahita
an’izany mialoha, ka nanao hoe, “Manana sofina izy ireo fa
tsy afaka mandre, maso fa tsy afaka mahita.” Kanefa dia Izy
tanteraka mihitsy no ilay Mesia, nanao marina tokoa an’izay
nilazana an’ilay Mesia. Nefa hoy izy ireo hoe, “Io Lehilahy io
dia mandrava fiangonana fotsiny. Ary, Izy, tsy fantatray hoe
avy aiza Izy.” Hitanareo? Tsy hafahafa ve ny nanaovan’izy ireo
an’izany? Saingy nyBaiboly no nilaza fa hanao an’izany izy ireo.
61 Ary ny Baiboly koa no nilaza, fa amin’izao andro izao
dia hanao an’ilay zavatra mitovy izy ireo. “Kirina, mpieboebo,
tia ny fahafinaretana mihoatra noho ny an’Andriamanitra,
mpanendrikendrika, tsy mahonom-po, tsy tia ny tsara; manana
ny endriky ny toe-panahy araka an’Andriamanitra, nefa nandà
ny Teny voamarina, ny Hery ao, ny batisan’ny Fanahy Masina,
sy ny sisa; izany koa dia alaviro. Fa izany ilay karazana
izay mandrafitra an’ireo fikambanam-behivavy, ary mandeha
mitety trano, ka mitarika an’ireo vehivavy adaladala entin’ny
filàna maro, tsy afaka ny hahatratra mihitsy ny fahalalana
ny Fahamarinana.” Hitanareo? Ankehitriny, efa naminaniana
izany, ary izany no tsy maintsy hiseho satria izany no HOY

NY TOMPO HOE. Mariho, “Fa ho voaseho ny hadalan’izy ireo,
tahaka an’i Jana sy Jambra, amin’ny andro farany.”
62 Ankehitriny dia mampahafantatra Ny Feony foana
amin’ny Olony, amin’ny alàlan’ny Mpaminaniny famantarana.
Ankehitriny dia miresaka ny amin’i Mosesy aho, eo amin’izany
no iankinako, ary amin’izay fotoana izay dia hahita hoe aiza no
misy antsika. Voaseho amin’ny alàlan’ny Feon’ny famantarana
ny Tenin’Andriamanitra.
63 Ankehitriny ilay famantarana izay nampanantenaina ho
an’ilay andro, dia vita teo anatrehan’ny olona, ary avy eo ilay
Soratra voasoratra izay mivoaka, no Feon’io famantarana io.
Raha tsy manome Feo ara-tSoratra ilay izy, amin’izay fotoana
izay dia alaviro izany, hitanareo, tsy Andriamanitra izany.
Satria, Andriamanitra tsy afaka mampanantena an’Ity ho an’ny
androany, nefa hanao hoe, “Eny, izao izany.” Hitanareo, tsy
afakamanao an’izany Andriamanitra. Tsy afakamampanantena
zavatra iray ho an’ny andro anankiray Andriamanitra, nefa
hanao hoe, “Tsia, tsia, tsy—tsy izany ilay izy. Izaho—Izaho tsy
hanao an’izany. Izany dia efa an’ny andro hafa iray.” Izay
Ampanantenainy, dia tsy maintsy mijanona amin’izany Izy, ary
ny tena famantarana ara-tSoratra dia ny Feo ara-tSoratra.
64 Ny famantaran’i Mosesy, izay hitany, dia Andriamanitra tao
amin’ny hazavana kosmika. Ary tamin’izay fotoana izay rehefa
nanao an’izany Izy…
65 Ary ny olona rehetra ve mahafantatra an’ilay famantarana
tranainy Hebreo, talohan’ny nisian’ny Baiboly iray voasoratra
mihitsy aza? Izany dia endri-javatra iray telozoro, na endri-
javatra iray somary boribory an’ny hazavana kosmika iray, tena
marina tokoa, ilay Logos. Ankehitriny, manana an’izany ao
amin’ny Baiboliny i Dokotera Lamsa, eo amin’ilay fonony ety
ivelany.
66 Ankehitriny mahamarika isika fa voasinton’io famantarana
io i Mosesy, ary io famantarana io dia niteny tamin’i Mosesy
tamin’ny feo ara-tSoratra iray. Hitanareo, ilay famantarana
no nisintona azy. Ary tamin’izay fotoana izay dia hoy Izy
hoe, “Tsaroako ny Fampanantenako, ary midina Aho hanafaka
azy ireo. Hampiasa anao ho vava Aho. Ianao no mandeha
any.” Nanao ny fialan-tsininy i Mosesy, saingy naniraka azy
Andriamanitra, na ahoana na ahoana.
67 Ankehitriny, Izy, izany no Fombany handikana Ny Teniny.
Ny mpaminany, ao amin’ny Soratra, dia tsy maintsy aloha ho—
ho mpahita iray izay voamarina. Tsy tokony ho olona iray izay
tonga eo fotsiny izany, hanao hoe, “Izaho manana ny HOY NY
TOMPO HOE,” ary ilay anankiray manaraka hanao hoe, “Izaho
milaza ny HOY NY TOMPO HOE.” Ireo mpaminany dia tsy ireo
nametrahan-tànana teo amin’izy ireo ka natao ho mpaminany.
Voafidy mialoha ho an’ilay ora ireo mpaminany. Ny Baiboly no

milaza hoe rahoviana izy ireo no ho tonga, ho inona izy ireo.
Ireo mpaminany dia—dia nirahina avy tamin’Andriamanitra.
Toeram-piasan’Andriamanitra izy ireo, izay nateraka.
68 Niteny tamin’i Jeremia Andriamanitra hoe, “Talohan’ny
niforonanao tao an-kibon’ny reninao, dia efa Notendreko ho
mpaminanin’ny firenena ianao.” Hitanareo? Izy ireo fotsiny
dia…Tsy maintsy efa ao anatin’ilay olona tanteraka izany.
Izany dia…Tsy izy izany; fanomezana avy aminy izany. Teraka
ho mpaminany i Mosesy. Teraka ho mpaminany i Jeremia.
Isaia, mpaminany iray. Jaona Mpanao-batisa, mpaminany iray.
Niresaka ny amin’izy ireo Andriamanitra.
69 Ary izay lazain’izy ireo dia tsy maintsy marina. Ary ny
fomba izay hahafantaran’ny olona na marina izy ireo na tsia,
dia tsy maintsy marina izay Lazainy, satria izay aminaniany
no fanamarinany ny antsony avy amin’Andriamanitra,
rehefa manamarina an’izay lazainy ho ny Fahamarinana
Andriamanitra. Ankehitriny izany no antony iezahako milaza
an’ireo zavatra ireo izao hariva izao, mba hahazoanareo.
Hitanareo? Ankehitriny raha…
70 Ny Baiboly eto no nilaza hoe, “Raha misy anankiray eo
anivonareo, izay ara-panahy na mpaminany, dia Izaho Tompo no
hampahafantatra ny Tenako Aminy, amin’ny fahitana, hiresaka
aminy amin’ny alàlan’ny nofy.” Avy eo hoy Izy hoe, “Rahamilaza
zavatra iray io mpaminany io ka tsy mitranga izany, amin’izay
fotoana izay aza mino an’izany ianareo.” Ankehitriny izany dia
tsy misy afa-tsy dikany tsara. “Fa raha miseho izay lazainy,
amin’izay fotoana izay mihainoa, amin’izay fotoana izay tsy
maintsymatahotra azy ianareo,” satria Izy nomomba azy.
71 Ankehitriny hitantsika, fa izay nolazain’i Mosesy dia niseho.
Hitanareo? Izany no nanao azy hompahita iray voamarina. Izany
no fanamarinany, satria izay nolazainy dia nitranga. Hoy izy hoe,
“Rahampitso amin’ny ora toy izao dia hisy parasy manerana ny
tany,” dia nisy izany. “Rahampitso amin’ny ora toy izao dia hisy
an’izao-sy-izao,” dia nisy izany. Tsy maintsy midona hatrany
amin’ny teboka marina tokoa izany, tsy hoe kisendrasendra
iray fotsiny.
72 Koa olona maro amin’izao andro izao, raha hamela an’izao
mandritry ny iray minitra fotsiny ianareo. Ary tsy mpitsara aho
na…Mampiseho hevitra manokana iray fotsiny. Olona maro no
nitsangana, olona tsara feno ny Fanahy, ary miezaka izy ireo,
mivoaka izy ireo…Angamba manome azy ireo fanomezam-
pahasoavan’ny faminaniana iray ny Tompo.
73 Ankehitriny, misy an-tapitrisany maily ny fahasamihafana
eo amin’ny fanomezam-pahasoavan’ny faminaniana iray sy ny
mpaminany iray. Hitanareo? Ny fanomezam-pahasoavan’ny
faminaniana iray dia tsy maintsy tsarain’ny anankitelo
alohan’ny ahafahan’izany hiseho ao amin’ny fiangonana akory

aza. Fantatsika fa mitovy amin’izany koa ny fitenenana amin’ny
fiteny tsy fantatra, tsy maintsy mandalo eo anatrehan’ny
mpitsara telo izany alohan’ny ahafahan’izany homena ny
fiangonana akory aza.
74 Ankehitriny hitantsika, ankehitriny mivoaka matetika ireo
olona ireo, ary avy eo dia manomboka manery azy ireo ny olona
hoe, “Oh, rahalahy, inona no ho lazainao?”
75 Hitanareo, mandeha amin’ny alàlan’ny fiheverana izy ireo,
hitanareo, ny fomba izay tsapany hoe, “Nahoana, ny Tompo
dia hanao an’izao, HOY NY TOMPO HOE.” Lainga izany,
hitanareo. Ianareo, rehefa…Tsy afaka milaza ny HOY NY
TOMPO HOE ianareo raha tsy Andriamanitra, ao amin’ny
Fiteniny Manokana, no niresaka taminareo ka niteny an’izany,
amin’izay fotoana izay dia tsy ianareo no milaza an’ilay izy, tsy
ny fiheveranareo. Ny Baiboly dia nilaza fa raha nanao an’izany
ny mpaminany iray, nandeha tamin’ny fahasahisahiana, dia
izany no manombatombana, ary ny manombatombana dia
“mahasahisahy tsy misy fahefana,” mandeha amin’ny azy
manokana izy.
76 Fa rehefa mahita an’ilay olona miteny an’izay hitranga
ianareo, amin’ny Anaran’ny Tompo, ka mitranga isan’andro
ilay izy, isan-kerinandro, isam-bolana, isan-taona, amin’izay
fotoana izay dia fantatrareo fa avy amin’Andriamanitra izany.
Hitanareo? Izany no fanamarinan’Andriamanitra an’ilay olona,
hoe izy no mpandika ny Teny voasoratra an’izany andro izany,
satriaAndriamanitra no naniraka an’ilay olona hanao an’izany.
77 Raha mba manana fampianarana iray tsara, matanjaka
fotsiny mantsy ireo fiangonana eo amin’ireo zavatra ireo,
hitanareo, dia ho azon’izy ireo Izany. Ny zavatra tokana, mahita
làlana kely anankiray isika dia mihazakazaka toy ny adala
miaraka amin’izany, maka fotsiny an’io zavatra anankiray io
izany ary manao azy ho fanalana andro. Avy tamin’izany no
nihavian’ny tsirairay—tsirairay amin’ny anaram-piangonana.
78 Raha nanohy hatrany amin’ny fanamasinana i Martin
Luther, eka. Raha nanohy hatrany amin’ny batisan’ny Fanahy
Masina sy ny famerenana an’ireo fanomezam-pahasoavana
ireo Metodista Wesleyana, dia ho fiangonan’ny Tompo lehibe
anankiray izy rehetra, hatramin’ny farany. Saingy alain’izy ireo
io zavatra kely anankiray io dia porofoiny fa marina ilay izy,
dia eo izy ireo izao. Fa, tsy maintsy nanao an’izany izy ireo,
ny Baiboly no nilaza fa izany no fomba hanaovan’izy ireo azy.
Hitanareo? Ary tsy maintsy ho tahaka an’io ilay izy, amin’izao
andro izao.
79 Manantena aho fa ilay kilasiko amban-…Azonareo ve izay
tiako ho lazaina? Atsangano ny tànanareo mba…Hitanareo?
[Hoy ny fiangonana hoe, “Amena.”—Mpand.] Ary, aoka hahazo,

tsy maintsy mahazo ianareo. Ry sakaiza, Ity no Fiainanareo.
Hitanareo? Ity no Fiainanareo. Eny.
80 Ny fanamarinany dia hoe Andriamanitra no nanamarina
an’ity olona ity ho mpahita iray.
81 Ankehitriny ny teny Anglisy, ny mpaminany, dia midika
fotsiny hoe “mpitory teny.” Hitanareo? Ny olona rehetra, ny
mpitory teny tsirairay diampaminany, satria miteny zavatra iray
mialoha izy. Mitory ny Teny, eo ambanin’ny tsindrimandry, dia
antsoina hoe “mpaminany.”
82 Fa ao amin’ny Testamenta Taloha, dia mihoatra noho izany
izy ireo, mpahita izy ireo. Hitanareo? Izy ireo dia olona
izay miteny zavatra izay hiseho, ary nitranga izany. Izany
no nanome azy an’ireo zò mba ho—ho mpandika ny Teny
ho an’izany andro izany, satria Andriamanitra no naka ny
Tenin’izany andro izany ary nandika Azy, Izy tenany, tamin’ny
alàlan’io olona io. Ary izany no antony nahatongavany teto
an-tany, famantarana iray foana izy, rehefa tonga eto an-tany
ny mpaminany iray. Diniho fotsiny raha mandinika an’izany
isika, dia jereo raha tsy tahaka an’izany ilay izy. Maniraka ny
Mpaminaniny foana Izy. Rehefa mahita mpaminany iray miseho
eo amin’ny sehatra ianareo, [Manapoaka ny rantsan-tànany
Rahalahy Branham—Mpand.] mitandrema. Miandry anankiray
ho tonga isika ankehitriny, fantatrareo. Ary amin’izay fotoana
izay rehefa hitanareo izany, dia tsarovinareo fotsiny fa misy
zavatra izay natao hitranga. Izany no fanamarinany, amin’izay
fotoana izay dia Andriamanitra no mandika Ny Teniny avy
aminy sy amin’ny alàlany. Nomery 12:6 nomiteny an’izany.
83 Ary, tsarovy, ny Baiboly manontolo dia nosoratan’ireo
mpaminany. Nahoana? Tonga tamin’izy ireo ny Tenin’ny Tompo
rehefa avy nohamarinina izy ireo. Ireo mpaminany tahaka
an’i Jasara, sy ny sasany tamin’ireo izay nolavina, ary ireo
mpaminany maro izay tsy nanohy intsony mihitsy; saingy
manana fomba iray hanetsehana Ny Teniny Andriamanitra,
rehefa Fahamarinana ilay izy. Tsy maintsy hitsara an’izao
tontolo izao amin’ny alàlan’ny zavatra irayAndriamanitra.
84 Ireo olona Katolika eto, hoy izy ireo hoe, “Hitsara azy Izy,
hitsara an’izao tontolo izao, amin’ny alàlan’ny fiangonana.”
Raha marina izany, dia fiangonana inona àry? Raha hoy ianareo
hoe, “Ny fiangonanaKatolika.” Iza, ny Romana, Grika, sa inona?
Hitanareo, rava potipotika izy rehetra.
85 “Hitsara an’izany amin’ny alàlan’ny fiangonana Batista Izy.”
Amin’izay fotoana izay dia ahoana ny amin’ny fiangonana
Metodista? Hitanareo? Hitanareo, tsy afaka hanao an’izany Izy,
be loatra ilay fifanjevoana. Tsy fantatry ny olona hoe taiza no
nisy azy ireo.
86 Fa Izy no nilaza, ao amin’ny Baiboly, raha tianareo ho
fantatra hoe amin’ny alàlan’ny inona no Hitsarany ny—ny olona.

Hitsara an’izao tontolo izao amin’ny alàlan’i Jesosy Kristy Izy,
ary Izy no Teny. Ny Baiboly, noho izany, no Hitsarany, ilay
Teny voamarina. Izany no fomba fitsaran’Andriamanitra, dia ny
Baiboly. Noho izany tsy mampaninona izay lazain’ny fanekem-
pinoana na anaram-piangonana, mijanòna tsara amin’ity
Baiboly ity ianareo, satria Kristy Izany. Masindahy Jaona, ny
toko faha-1, no miteny an’izany amintsika.
87 Mariho ankehitriny, nosoratan’ireo mpaminany ny Baiboly.
Hitantsika fa Izany dia milaza hoe, “Ny olona fahiny,
nohetsehan’ny Fanahy Masina, no nanoratra ny Baiboly.” Ao
amin’ny Hebreo 1, hoy Izy hoe, “Andriamanitra, tamin’ny andro
samy hafa tamin’ny fanao samy hafa dia niteny tamin’ireo ray
tamin’ny alàlan’ny mpaminany, amin’izao andro farany izao dia
Ny Zanany, Jesosy Kristy.” Hitanareo? Satria Izy no fanehoana
ny Tenin’ny mpaminany rehetra, ary Izy no fahafenoan’ny
Teny. Tao Aminy ny Teny, ny Teny rehetra. Izy no Imanoela,
“Andriamanitra voaseho tao amin’ny nofo.”
88 Nidina tamin’ny endrika Fanahy Masina Andriamanitra,
elatra roa tahaka ny voromailala iray nipetraka sy nandeha
teo Aminy, nanao hoe, “Ity no Zanako Malalako izay ao
aminy no Sitrako hitoerana.” Ankehitriny ny King James
eto dia manao hoe, “Ao aminy no Sitrako hipetrahana.”
Inona no fahasamihafana ataon’izany, “Ao aminy no Sitrako
hipetrahana,” sa, “Izay Sitrako hitoerana”? Hitanareo? “Ao
Aminy no Sitrako hipetrahana.” Io ilay izy, Andriamanitra
ao anatin’ny olona, tonga miaraka ny lanitra sy ny tany.
Nikambana Andriamanitra sy ny olona. Ilay ora malaza
indrindra, hatramin’io fotoana io, izay nisy teto an-tany, na
hany nisy.
89 Mariho, ilay famantaran’ny Andry Afo, ary avy eo dia niteny
ny Feon’ny famantarana. Hitanareo? Ilay famantaran’ny Andry,
an’ilay Feo, dia vonona ny hiteny teo. Ilay famantarana irery
ihany no naneho fa vonona ny hiteny ilay Feo. Azonareo ve ilay
hevitra? [Hoy ny fiangonana hoe, “Amena.”—Mpand.]
90 Ny famantarana no maneho fa vonona ny hiteny ny
Feon’Andriamanitra, ary dia maneho famantarana iray
Andriamanitra amin’ny maha-izy Azy amin’ny andro farany.
Ianareo aza…
91 Jereo ny manodidina. Jereo—jereo ny tsy
fahamendrehan’ny olona amin’izao andro izao. Izany no
famantaran’Andriamanitra. Rehefa mahita ny olona lasa tahaka
an’izany ianareo, dia jereo hoe mandeha mankaiza izy ireo.
Hoy Izy hoe, “Hiha-ratsy sy hiha-ratsy izy ireo.” Izy ireo,
manao an’izany izy ireo, hitanareo, io—io famantaran’ny tsy
fahamendrahana io. Eny àry.
92 Ary misy ny karazana famantarana rehetra. Famantarana
eny amin’ny lanitra ambony, fahitana mampahatahotra, ireo

zava-boribory manidina; mijery azy ireny ny Pentagone, tsy
mahafantatra hoe inona izy ireo. Karazana famantarana rehetra:
ny ranomasina mierona, ireo onja, fotoan’ny fahaverezan-
kevitra, fahoriana eo amin’ireo firenena, ireo zavatra rehetra
ireo, horohoron-tany amin’ny toerana samy hafa, ny olona
mihazakazaka etsy sy eroa, mitombo ny fahalalana, ireo
zavatra hafa rehetra ireo izay Nolazainy, fikorontanana
lehibe. Ahoana fa havoaka any ivelan’ny Fiangonany i
Kristy amin’ny andro farany, ao amin’ny Taonan’i Laodikia,
manana an’izany isika. Hitanareo? Ireo zavatra rehetra ireo no
famantaran’Andriamanitra miteny.
93 Ary avy eo dia inona no tsy maintsy hampahafantatra
an’izany? Maniraka olona anankiray eo amin’ny sehatra
Andriamanitra, zavatra iray eo amin’ny sehatra mba
hanamarina an’izany, ka handray ny Soratra izay notenenina
ho an’ilay andro ary haneho azy, amin’izay fotoana izay dia
izany no fanamarinana an’ilay izy. Izany, hitanareo, izany no
famantarana.
94 IlayAndryAfo, vantany vao tonga eo ilay—ilay famantarana,
dia izany ilay—izay ilay famantarana fa vonona ny hiteny
ilay Feo.
95 Ary hitantsika ny famantarana ny farany. Marina ve izany?
[Hoy ny fiangonana hoe, “Amena.”—Mpand.] Ny famantarana
ny farany! Firy no mino an’izany, manaova amena. [“Amena.”]
Amin’izay fotoana izay, dia vonona ny hiteny ilay Feo! Vonona
ny hiteny ilay Feo satria hitantsika ilay famantarana. Teo ilay
Andry Afomba hilaza fa vonona ny hiteny ilay Feo.
96 Izao koa, tsy maintsy famantarana ara-tSoratra ilay
izy, tsy maintsy fanamarinana an-tSoratra an’ny Teny izay
nampanantenaina ho an’io andro io. Tanteraka toy ny ahoana
hatrany ny lamin’Andriamanitra!
97 Ankehitriny henoy, ndao isika hiverina eto vetivety fotsiny,
fisainana kely iray. Ao amin’ny Testamenta Taloha, talohan’ny
nanoratana ny Baiboly, nanana an’ireo horonana fotsiny sy
ny sisa, tsy mbola tafapetraka niaraka izany, tahaka ny Boky
nosoratan’i Isaia, ny Boky nosoratan-dRanona-sy-ranona, ireo
mpaminany. Ankehitriny, raha tonga niaraka tamin’ny zavatra
iray ny olona iray, izay nanonofy nofy iray, na mpaminany iray
izy, ny zavatra voalohany, dia entin’izy ireo eo amin’ny tempoly
izy, ho eo amin’ny Orima Tomimany.
98 Ireo mpitoriteny eto, ary maro aminareo rahalahy eo, dia
mahafantatra hoe inona ilay Orima Tomima. Izany dia—izany
dia aron-tratran’i Arona. Nahanton’izy ireo teo amin’ny andry
tao amin’ny tempoly izany. Ary ankehitriny mariho, rehefa
nanomboka niteny io olona io, ary, na inona na inona nolazainy,
raha tsy marina izany, dia nipetraka tsara io Hazavana io;
tsinontsinona izany. Fa izay nolazainy, raha marina izany,

amin’izay fotoana izay dia fivangongoan’ny Hazavana, tahaka
ny avana iray, no nanomboka nanjelatra. Ary izany no nantsoina
hoe Orima Tomima. Ireo rahalahy dia mahafantatra an’izany.
[Hoy ireo rahalahy hoe, “Amena.”—Mpand.] Azo antoka. Azo
antoka, izany no Orima Tomima.

99 Inona izany? Ny famantarana, tsy mampaninona na toy ny
ahoana no fanenony, tsy maintsy omena miaraka amin’ny Feo ny
famantarana. Amena. Hitanareo, tonga ny famantarana ary avy
eo ny Feo. Tsy maintsy izany izy, raha tsy izany dia tsy fantatra
ilay feo. Marina izany. Tsy mampaninona izay nolazain’ilay feo,
na marina toy ny ahoana no fanenony, raha tsy ilay Orima
Tomima no nanambara azy, amin’izay fotoana izay dia tsy
marina ilay izy.

100 Ary ny karazana famantarana rehetra izay miseho amin’izao
andro izao…Fantatro fa afaka manao zavatra izay tsy
voasoratra ao amin’ny Baiboly Andriamanitra, fa, ho ahy,
dia miaina ao amin’ny ora izay tokony hitandremantsika
tsara isika. Ny Orima Tomima amin’izao andro izao dia ny
Baibolin’Andriamanitra. Izany no manao an’izay natao hiseho
amin’izao andro izao.

101 Rehefa mieritreritra izy ireo hoe, “Hanorina rafi-
pandaminana iray lehibe indrindra izahay, hiditra ao amin’ilay
Fiombonambe Ekiomenika izahay, izany no famantaran’ny
firaisana.” Ho ahy, dia izany no famantaran’ny antikristy.
Izany marina tokoa no nolazain’ny Baiboly. Azo antoka.
Tsy famantarana ara-tSoratra izany; izao fotsiny ihany, any
amin’ilay ilany hafa, aoka ho fantatry ny mpino hoe mankaiza
ny làlan’izany. Ny Orima Tomima dia ny Tenin’Andriamanitra;
ary izay Nolazainy fa hiseho amin’ny andro farany, dia izany
marina tokoa no tsy maintsy hanjelatra. Fa famantarana diso
izany.

102 Hoy ny lehilahy iray hoe, “Eny, izaho manana Ph.D., LL.D.,
izaho efa natao ho izao-sy-izao. Izaho no Dokotera Ranona-
sy-ranona.” Tsy famantaran’ny Baiboly izany. “Fantatro ny
mikasika an’Izany. Eny, izaho no lehiben’Izao-sy-izao. Izaho dia
olon’ny distrika. Izaho dia—izaho dia eveka. Izaho dia…” Tsy
ahoako izay maha-izy anareo.

103 Famantarana tokana ihany no tadiavintsika, ary izany
dia ny Tenin’Andriamanitra voamarina, rehefa izany no
HOY NY TOMPO HOE. Izany no Feon’ny famantarana, ny
Tenin’Andriamanitra aloha. Rehefa niteny ilay Orima Tomima,
dia hoy izy ireo hoe, “Marina izany.” Rehefa nanjelatra ireo
Hazavana, teo ilay famantarana, dia marina ilay Feo. Mariho
hoe ahoana—ahoana no nanaovan’ny olona an’izany ho tsy
misy fiantraikany amin’izao andro izao, tamin’ny alàlan’ireo
fombafombany!

104 Jesosy Kristy no nilaza, tao amin’ny Fanirahany farany
ho an’ny Fiangonany, ao amin’ny Marka 16, taorian’ny
Fitsanganany; hoy Izy hoe, “Mandehana ianareo mankany
amin’izao tontolo rehetra izao, ka mitoria ny Filazantsara
amin’ny olombelona rehetra. Izay mino sy hatao batisa no
hovonjena; izay tsy mino no hohelohina. Izao famantarana izao
no hanaraka an’ireo izaymino.” Raha tsymamiratra eo amin’ilay
Orima Tomiman’ny fiainanareo izany, dia misy zavatra tsy mety
ao. “Izao famantarana izao no hanaraka an’ireo izay mino:
handroaka devoly amin’Ny Anarako izy ireo; hiteny amin’ny
fiteny tsy fantatra; raha handray menarana izy ireo, na hisotro
zavatra mahafaty, dia tsy hampaninona azy ireo izany; raha
mametra-tànana amin’ny marary izy ireo, dia ho sitrana izy
ireo.” Ary ny olona miaraka amin’ny fahaizana mamiratra, eo
amin’ny farany ambony indrindra, dia mandà an’ilay Zavatra;
ahoana no hahafahan’izany hanjelatra eo amin’ny Orima
Tomiman’Andriamanitra, rehefa hoy Izy hoe, “Izao famantarana
izao no hanaraka an’ireo izay mino”? Ny Tenin’Andriamanitra,
ao amin’ny Manontolony, dia marina.
105 Noho izany tsy maintsy manjelatra miaraka amin’ilay
famantarana ny Orima Tomima. Raha mandeha ilay
famantarana…Tsy ahoako izay hataony, raha tsy mifanaraka
izany, manao arak’ity Teny ity, amin’izay fotoana izay dia misy
zavatra tsy mety ao. Tsy ahoako izay ataony, misy zavatra tsy
mety ao. Tsy maintsy tonga eo amin’ny Fahamarinana iray izany.
Tsy niteny tamintsika ve Jesosy, ao amin’ny Matio 24:24 hoe,
“Tena hifanakaiky ireo fanahy roa ireo amin’ny andro farany,
hamitaka an’ilay tena voafidy izany raha azo atao”?
106 Ankehitriny anaovy ny satroky ny fisainanareo, anaovy
ireo fiadian’Andriamanitrareo. Henoy mandritry ny iray minitra
fotsiny. Mariho, tsy maintsy manatona marina tokoa amin’ny
fomba izay Nolazainy fa hanaovana azy isika. Ny fomba
nolazain’Andriamanitra hanaovana azy mihitsy, izany no fomba
tsy maintsy hanaovantsika azy. Izay nolazain’i Jesosy fa
hitranga, dia izany no hitranga. Raha hoy Izy hoe, “Izao
famantarana izao…”

Hoy izy ireo hoe, “Ho an’ireo apostoly fotsiny izany.”
107 “Izao tontolo rehetra izao, ary amin’ny olombelona
rehetra!” Marina ve izany? [Hoy ny fiangonana hoe,
“Amena.”—Mpand.] Aiza no Nilazany hoe, “amin’ireo apostoly
fotsiny”? “Mandehana ianareo mankany amin’izao tontolo
rehetra izao, ka mitoria ny Filazantsara amin’ny olombelona
rehetra. Izao famantarana izao no hanaraka, any amin’izao
tontolo rehetra izao, ary amin’ny olombelona rehetra.”
108 Lehilahy iray no nanao hoe, “fahiny tany,” miezaka ny
hihodina amin’ilay Zavatra izy. Tsy mpaminany iray izany.
Mpaminanin’ny anaram-piangonana izany, fa tsy mpaminany

nirahina avy tamin’Andriamanitra. Mety manome taratra
anaram-piangonana iray izy, na foto-kevitra iray, sekoly iray,
etika iray.
109 Fa miresaka mikasika an’Andriamanitra sy Ny Teniny aho,
Orima Tomima ara-tSoratra, famantarana ara-tSoratra, Feo
ara-tSoratra aorian’ilay famantarana.
110 Jona, mpaminany, dia famantarana iray. Ny famantarany
dia rehefa nandò izy, ilay trozona no nandò azy teo amin’ilay
morona, izany no famantarana. Mpanompo sampy ireo olona
ireo, nanjono ho an’ny fivelomana. Ary nahita andriamanitra-
trozona tonga izy ireo, io andriamanitry ny ranomasina io,
ary nitondra an’ilay mpaminany ka nandò azy teo amin’ny
morona, mba hanome ny hafatra, ary nandeha teo amin’ny
morona izy. Teo ilay famantarana. Ankehitriny ilay Feo dia
hoe, “Mibebaha fa raha tsy izany dia ho levona!” Talohan’ny
namelezan’Andriamanitra an’io firenena io, handrovitra azy ho
potipotika sy handentika azy any ambanin’ny ranomasina, dia
naniraka mpaminany iray niaraka tamin’Ny Teniny Izy. Nanome
famantarana iray Izy, famantarana ivelan’ny voajanahary.
111 Tsarovy, io famantarana io dia maharitra hatramin’izao
andro izao. Nanondro an’izany Jesosy. Hoy Izy hoe, “Tahaka
an’i Jona mpaminany tao an-kibon’ny trozona, nandritry ny
telo andro sy alina, dia tsy maintsy ho toy izany koa ny
Zanak’olona. Ny taranaka ratsy fanahy sy mpijangajanga
no mitady famantarana. Ary ho azon’izy ireo izany, ny
famantaran’ny fitsanganana.” Raha mba nisy ny naha-tao
anatin’ny taranaka ratsy fanahy sy mpijangajanga antsika, dia
izao ankehitriny izao izany, fa Jesosy no nilaza fa hisy izany.
“Tahaka ny tamin’ny andron’i Sodoma, dia ho toy izany koa
amin’ny fihavian’ny Zanak’olona.” Noho izany, ao anatin’ny
taranaka ratsy fanahy iray sy mpijangajanga iray isika, ary
hahazo an’ilay famantaran’i Kristy nitsangana izy ireo, ilay tsy
miova omaly, anio ary mandrakizay. Jesosy no niteny an’izany.
Marina izany.
112 Nivoaka i Jona, mpaminany iray izy. Ny Tompo no naniraka
azy. Niezaka ny hiala tamin’izany izy, tahaka an’iMosesy.
113 Tsy afaka miala amin’ilay olana ianareo. Olona maro no
te-hikapokapoka anareo ao amin’ny lamosina, ka hanao hoe,
“Midira ao amin’ny vondronay. Midira ao amin’ny vondronay.”
Tsy misy vondrona. Andriamanitra irery ihany no hany
ianteheranareo. Hitanareo? “Avia aty aminay.”
114 Niala izy ary nandeha, nanomboka tany Tarsisy.
Napetrak’Andriamanitra tao anatin’ny trozona iray izy, ary
namerina azy. Dia niditra tao izy, ary izany no famantarana.
Ary ny Feon’ilay famantarana, dia hoe “Mibebaha fa raha tsy
izany dia levona!” Nanaraka an’ilay Feo izy ireo satria nino
an’ilay famantarana, ka tsy levona izy ireo. Ary izany no fomba

tokana nisy, satria nino an’ilay famantarana izy ireo ary nandre
an’ilay Feo.
115 Izany no fomba tokana hialan’ireo mambram-piangonana
amin’izao andro izao tsy hidirana ao amin’ny Fitsarana, dia
rehefa mino an’ilay famantarana izy ireo ary mihaino an’ilay
Feon’Andriamanitra.

Ilay Feo dia hoe, “Mibebaha fa raha tsy izany dia ho levona!”
116 Noa, mpaminany, talohan’ny nandravan’Andriamanitra
an’izao tontolo izao talohan’ny safo-drano, Noa no mpaminany.
Famantarana iray ny mpaminany. Inona? Antomotra ilay
fitsarana. Nanorina ny famantarany ho azy ireo i Noa,
sambofiara iray izay namboariny; nitory ny Filazantsara, niteny
ny Feon’Andriamanitra, dia rava izao tontolo izao.
117 Jaona, mpaminany iray, taorian’ny efajato taona tsy nisy
mpaminany, ilay fotoana lava indrindra izay hany nandehanan’i
Isiraely tsy nisy mpaminany. Inona no nataon’Andriamanitra?
Nahoana izy no Navelany handeha efajato taona? Tiany
ilay mpaminany ho tena—tena hiavaka amin’ny olona, mba
hahazoan’izy ireo sy hitandremany an’izay nolazain’ilay
lehilahy. Efa naminaniana izy fa ho avy. Nilaza izy ireo, ao
amin’ny Malakia 3, “Indro, maniraka ny Irako eo Anatrehako
Aho, hanamboatra ny làlana.” Ary efa tsy nanana mpaminany
iray nandritry ny efajato taona izy ireo, dia indro tonga ilay
mpaminany, Jaona, teo amin’ny sehatra. Famantarana iray ny
fisehoany, famantarana iray (inona) fa antomotra ny fihavian’ny
Mesia. Nisintona ny fifantohan’ny Isiraely izy.
118 Fantatrareo, nampanantenaina ho tonga indray izany
amin’ny andro farany, marina izany, manangona ny olona
indray ary misintona ny fifantohan’izy ireo, ny fon’izy ireo,
hiverina amin’ireo ray, tany amin’ny fiandohana. Raiso ireo
fanekem-pinoana rehetra sy ny sisa eto ireo, dia esory izany,
ary miverena amin’izay nolazain’ny Baiboly hoe, “miverina
amin’ny Finoan’ireo ray.” Manamarina, Andriamanitra no
nampanantena fa hanao.
119 Mariho ankehitriny, ny fisehoany dia famantarana iray fa
antomotra ny Mesia, efajato taona. Ary nandray azy ve izy
ireo? Tsy nino azy izy ireo. Izany tokoa, tsy nino izy ireo.
Tsy nanao na inona na inona tamin’izany izy ireo, satria
nifanohitra ny toriteniny. Tsy nino an’izay nolazainy izy ireo.
Kanefa, dia famantarana iray izy, satria nahafantatra ny olona
fa mpaminany iray izy. Fantatr’izy ireo fa nisy zavatra iray izay
natao hitranga. Hitanareo?
120 Isan’andro, alohan’ny fitrangana iray. Ankehitriny dia
nialantsika ny pejy roa na telo eto, minitra vitsy lasa izay,
an’ireo mpaminany samihafa. Mba haneho aminareo fotsiny,
mba hahazoanareo. Alohan’ny hitrangan’ny zavatra iray,
dia tonga miaraka amin’ny mpaminany iray Andriamanitra,

mba hanamarina Ny Teniny. Ary famantarana iray io
fahatongavan’ny mpaminany iray io.
121 Ankehitriny, i Jaona no famantarana, satria izy no
mpaminany, hoe antomotra nyMesia. Ankehitriny dia hitantsika
i Jaona, ilay famantaran’ny—an’ny…an’ny fihavian’i Jesosy.
Fantatsika fa rehefa miteny Andriamanitra ka milaza an’ireo
zavatra ireo, dia tsy maintsy mitranga izany. Mino an’izany
ve ianareo? [Hoy ny fiangonana hoe, “Amena.”—Mpand.]
Ankehitriny, ny famantaran’ny fanomanana, Jaona izany. Tsy
maintsy ho famantaran’ny fanomanana izy. Mino ve ianareo
fa izy no famantaran’ny fanomanana? [“Amena.”] Eny, noho
izany, raha tonga izy tamin’izany, tao amin’ny famantaran’ny
fanomanana, dia tonga indray izy ao amin’ny famantaran’ny
fanomanana.
122 Mariho, ny hafany dia, ary ny natiorany dia, mitovy marina
tokoa amin’ilay fanahy izay nanosorana azy. Tahaka an’i Elia
izy. Jesosy no nilaza an’izany. “Nahoana ireo mpanora-dalàna no
milaza fa tsy maintsy tonga aloha i Elias?”
123 Hoy Izy hoe, “Efa tonga izy, fa ianareo nanao taminy
an’izay voasoratra. Hitanareo? Dia toy izany koa no tsy maintsy
hampijaliana ny Zanak’olona eo an-tànan’izy ireo, satria tsy
maintsy tanteraka ny Soratra rehetra.”
124 Diniho i Jaona, jereo izay nataon’i Jaona. Lehilahy miavaka
iray i Jaona, tsy tonga avy taiza na taiza; dia toy izany koa i Elia.
Mpitia an-efitra izy roa ireo. Ary, tsarovy, izy roa ireo dia namely
mafy an’ireo vehivavymiloko tarehy, vehivavy tsymendrika. Ary
nitovy ny natioran’izy ireo; tahaka an’i Elia marina tokoa, dia
toy izany koa i Jaona. Ary saiky nandray ny làlana izay nalain’ny
anankiray izy roa, niaraka tamin’ilay iray hafa.
125 Fa i Jaona no ilay anankiray izay nanambara sy nampiditra
ny Mesia. Mariho, nampiditra ny Mesia izy. Nananatra an’ireo
vehivavy tsy mendrika!
126 Jereo amin’izao andro izao, izay antsointsika hoe
mpaminanin’ny fiangonana amin’izao andro izao, nefa avy
eo dia miantso ny tenany ho “an’Andriamanitra”? Ny sasany
amin’ireo Ahaba mpaminany moderina miaraka amin’ny
tarehy keliny miloko, volo fohy, Jezebela manao sorta no
mitarika azy ireo na aiza na aiza tian’izy ireo haleha, avy
eo ve dia miantso ny tenany ho dokotera, sy ny sisa, “an’ny
Baiboly”? Ahoana no hampety an’izany? Ahaba izy ireo, eny,
ny foto-pampianaran’ireo fanekem-pinoany, matahotra ny hiala
amin’izany, matahotra sao ho voaroaka avy ao amin’ny anaram-
piangonany izy ireo, na zavatra tahaka an’izany.
127 Mamelà ahy hiteny aminareo, saiky amin’izany fotoana
izany foana no ananganan’Andriamanitra zavatra iray eo
amin’ny sehatra, mba hanameloka an’izany. Nataony izany
tamin’ny andron’i Ahaba. Nataony izany tamin’ny andron’i

Jaona. Nampanantena Izy fa hanao an’izany indray amin’ny
andro farany, ary Hataony izany! Fotoana tahaka an’izany
no nampanantenaina antsika ny amin’io, amin’io fotoana izay
hahitantsika an’i Malakia 4 io tanteraka, izay Nilazany azy
marina tokoa; famantarana iray an’ny fihavian’ny fitsarana, afo
mandoro izay handrava ny tsy finoana rehetra, ka ny marina
no hanitsaka ny lavenon’ny ratsy fanahy. Nampanantenaina
izany. Naminaniana izany. Izany no HOY NY TOMPO HOE. Tsy
maintsy hisy izany. Inona no hataon’ny Feony, rehefa miditra an-
tsehatra io lehilahy io? Hanambara ny Teny nampanantenain’i
Jesosy Kristy izany. Izany marina tokoa no zavatra tokana mety
hisy, satria ny Baiboly no nilaza, ao amin’ny Hebreo 13:8 hoe,
“Izy no tsymiova omaly, anio, arymandrakizay.”Marina.
128 Nilaza koa Izy, ao amin’ny Lioka 17:30 hoe, “Tahaka
ny tamin’ny andron’i Sodoma, dia ho toy izany koa amin’ny
fihavian’ny Zanak’olona, rehefa ho voambara ny Zanak’olona.”
Naminaniana ho voambara ny Zanak’olona. Ary ho karazana
fanambarana inona izany? Ho fanambarana ny Fahavelomany
izany, rehefa avy nohomboana nandritry ny sivinjato sy arivo
taona, dia nitsangana tamin’ny maty ary velona miaraka
amintsika. Ho voambara Izy! Satria, ireo zavatra iray ihany
izay nataon’izy ireo tao Sodoma marina tokoa, no tsy maintsy
miverina indray. Afaka mandika an’izany amin’ny fomba
rehetra izay irianareo ianareo, fa io ilay izy. Zava-misy mihitsy
izany, izany no mandika ny tenany. Tsy mila fandikana iray
ny Teny rehefa Izy Tenany no manao an’izany. Manambara an’i
Kristy ao amin’ny teny fikasan’ilay taona, izanymarina tokoa no
hiditra an-tsehatra.
129 Paoly, nanana famantarana iray izy. Ndao isika handinika
azy. Mino ve ianareo fa mpaminany iray i Paoly? Izany tokoa
izy. Ankehitriny mariho. Niditra an-tsehatra i Paoly, ary nahita
famantarana iray. Karazana famantarana inona no hitany?
Andry Afo iray, teny amin’ny làlany nankany Damaskosy,
izay Jiosy iray. Efa maty Jesosy, nohomboana, nitsangana,
niakatra ho any An-danitra, ary teny amin’ny làlany nankany
Damaskosy i Paoly rehefa namely azy ny Hazavana lehibe iray.
Ary niantsoantso izy hoe, “Tompo, Izamoa Ianao?”
130 Hoy Izy hoe, “Izaho no Jesosy.” Ary nilazana izy fa izy dia
nantsoinamba ho vazy voafidy iray, vazy voafidy iray.
131 Ankehitriny mariho, inona no nananan’i Paoly, ka tsy
nananan’ny sisa tamin’izy ireo? Nanana ny habetsahan’ny
fanambarana ny Tenin’Andriamanitra izy, satria i Paoly no
nahafantatra fa Jesosin’ny Testamenta Vaovao no Jehovah-n’ny
Taloha. Haleloia! Afaka miteny zavatra iray aho eto. Izy no
nanana ny fanambarana an’Izany. Izy no nanoratra an’Izany ary
nanambara an’Izany, satria Andriamanitra no namela an’Izany
ho ampiana ao amin’ny Baiboly. Ary ny Teny dia tonga amin’ny
alàlan’ny Baiboly irery ihany, amin’ny alàlan’ny mpaminany.

Ary noho izany Andriamanitra no nanambara tamin’i Paoly,
dia izy no nanoratra an’ireo taratasy, voatsindrimandry, ary
nametraka azy ireo tao amin’ny Baiboly Andriamanitra. Oh,
oadray! Nanambara fa Izy no Kristin’ny Testamenta Taloha,
satria nifanena Taminy izy.

132 Tsy afaka nahazo mihitsy izy hoe ahoana io Andry Afo io.
Io ilay Anankiray izay nitarika ny olony nivoaka an’i Egypta.
Io ilay Anankiray izay niaraka tamin’ireo Hebreo nandritry ny
taona rehetra. Ary, io Izy eo, nahita Azy izy. Hoy izy hoe, “Tompo,
inona ity Ilanao Ahy ity?”

Hoy Izy hoe, “Izaho no Jesosy.”

133 Hitany fa io Anankiray izay nitarika ny olony io, izay fantany
hatramin’izay, izay nihaona tamin’i Mosesy, ilay “IZAHO IZAY
IZY,” manatrika foana, tsy miova omaly, anio, ary mandrakizay,
dia voaseho tao amin’ny nofo. Izany no fanambarany. Nataony
ambonin’ny sisa rehetra tamin’izy ireo Izany. Izy dia…ary
nataony tena lehibe Izany hany ka…mba tsy hahatonga
azy hisandratra ambonin’ilay habetsahan’ny fanambarana izay
nomena azy. Oh, oadray!

134 Inona no nataony? Ny fanambarany tamin’izany no
faminaniana ho an’izao andro izao. Izany no Feo izay nivoaka,
voasoratra ao amin’ny Baiboly, mba ho voamarina indray
amin’izao andro izao. Haleloia! Izany no Feo voamarina
indray, izay Nosoratany, satria mpaminanin’Andriamanitra izy,
nanambara. Niteny zavatra iray ilay famantarana.

135 Ary mahamarika isika ankehitriny fa, Jesosy, rehefa niditra
an-tsehatra Izy, mariho, dia Izy no Teny naminaniana. Nanana
asam-panompoana iray hotanterahina Izy. Mino an’izany ve
ianareo? [Hoy ny fiangonana hoe, “Amena.”—Mpand.] Azo
antoka, nanana asam-panompoana iray Izy, mariho, mba ho
tanterahina, izay nosoratana ny Aminy. Nilaza an’izany, araka
ny nolazaiko omaly hariva, tamin’i Kleopasy sy izy ireo hoe,
“O ry adala, sy votsa fo mba hino ny Tenin’Andriamanitra.
Tsy fantatrareo ve fa tsy maintsy niaritra an’ireo zavatra
ireo Kristy? Tsy niteny ve ny mpaminany rehetra fa tokony
hanao an’izany Izy, ary avy eo dia hiditra ao amin’ny
Voninahiny?” Tsy maintsy manatanteraka ny zavatra rehetra
izay Nahatongavany Izy. Tonga mba hanasitrana Izy, mba
hahatonga an’izany ho tanteraka. Nanao an’ity Izy, mba
hahatonga an’izany ho tanteraka. Ny zavatra rehetra izay
nataony dia tsy maintsy fanatanterahana, satria tsy maintsy ho
ilay Feon’io Soratra io Izy. Fa talohan’ny Nanaovany an’izany,
dia niseho niaraka tamin’ny asam-panompoan’ny fanasitranana
iray Izy, nanasitrana ny marary. Te-hahita an’ilay famantarana
ny olona rehetra. Azo antoka, fa nino ny fanasitranana izy ireo,
saingy ilay Feo no nanova an’izany.

Indray andro, rehefa hoy Izy hoe, “Izaho sy ny Ray dia
iray ihany.”
136 Izany, izany dia sarotra loatra ho azy ireo. “Manao ny
Tenanao ho Andriamanitra Ianao, nefa olona iray.” Rehefa ny—
ny famantarana, nino an’izany izy ireo, saingy rehefa henon’izy
ireo ny Feo iray tao ambadik’izany, asam-panompoana iray
izay nanaraka an’ilay famantarana, dia tsy azon’izy ireo izany.
Tamin’izay no nipetraka ny olana.
137 Tsarovy, nifidy roa ambin’ny folo Izy. Hoy Izy hoe, Izy “no
nifidy azy ireo talohan’ny fanorenana an’izao tontolo izao.” Hoy
Izy hoe, “Nifidy roa ambin’ny folo Aho, ka ny anankiray amin’izy
ireo dia devoly.” Paoly no tsy maintsy naka an’io toerana io, mba
ho anankiray voafidy.
138 Ary mariho, fa rehefa nanao an’izany Izy, indray andro dia
nanomboka niresaka tamin’ny olona Izy, ary hoy Izy hoe, “Raha
tsy mihinana ny nofon’ny Zanak’olona ianareo, sy misotro ny
Ràny, dia tsy misy Fiainana.” Inona no ho lazain’ireo dokotera
mikasika an’izany? Ankehitriny, tsy nanazava an’izany mihitsy
Izy. Tsy niteny mihitsy Izy ny…
139 Tonga ho an’ny maro fotsiny Izy. Ireo izay Fantany mialoha,
no Nahatongavany. Izy, hoy Izy hoe, “Tsy misy olona afaka
manatona Ahy raha tsy Ny Raiko no mitarika azy. Ary izay
rehetra nomen’ny Ray Ahy, dia izy ireo no hahazo an’Izany,
hanatona izy ireo. Hitanareo? Hitanareo, hanatona izy ireo.
Hahazo an’Izany izy ireo, ilay anankiray izay nomen’ny Ray
Ahy, ireo izay ao amin’ny Bokin’ny Fiainana ny anarany.” Tonga
hanavotra azy ireo Izy.
140 Ankehitriny mahamarika isika fa, tao amin’io—tao amin’io
ora lehibe io, dia hoy Izy hoe, “Raha tsy mihinana ny nofon’ny
Zanak’olona ianareo, misotro Ny Ràny.”
141 Azonareo eritreretina ve hoe inona no noheverin’ny
olona? “Very ve ny Sain’io Lehilahy io? Tiany hivadika ho
mpihinan’olona ve isika rehetra? Ary angamba ankehitriny
handeha any ho any Izy ka hamono ny Tenany, dia isika no
natao hihinana ny Nofony sy hisotro Ny Ràny?” Hitanareo, tsy
azon’izy ireo mihitsy izany.
142 Niteny tamin’i Nikodemosy Izy, nanao hoe, “Raha milaza
aminao ny zavatra ety an-tany Aho, nefa tsy azonao izany,
ahoana no hahazoanao ny zavatry ny Lanitra, raha miteny
aminao Aho.” Hitanareo? Noho izany, hitantsika fa tsy azon’izy
ireo izany. Noho izany, dia nihena hatrany ilay fiangonana.
143 Noho izany dia hoy Izy hoe, indray, “Rehefa mahita ny
Zanak’olonamiakatra any amin’izayNihaviany ianareo.”
144 Tamin’izay fotoana izay ireo mpitoriteny fitopolo, ilay
fikambanana manontolo, dia nanao hoe, “Inona no manjò
an’ity Lehilahy ity? Ny Zanak’olona miakatra? Ary indro isika

mihinana miaraka Aminy, matory miaraka Aminy, manjono
miaraka Aminy, tany an-tendrombohitra niaraka Taminy,
nandry tany an-tany efitra niaraka Taminy, teo amoron’ny
renirano niaraka Taminy, ary avy eo dia niakatra; nahita an’ilay
fandrian-jaza izay nandrotsirotsiana Azy, niresaka tamin’ny
Reniny, nahafantatra an’i Josefa, izy no natao ho Rainy.
Fantatsika ireo zavatra rehetra ireo. Ary avy eo dia hoy Izy hoe,
‘Ny Zanak’olona dia hiakatra ho any amin’izay Nihaviany.’ Oh,
ahoana no hampety an’izany?” Hitanareo? Saingy Izy no Teny.
Diso tamin’ny fahitana izy ireo fa Izy no Teny.

145 Tahaka ny notononiko indray andro, anankiray amin’ireo
Soratra miavaka indrindra, hoe rehefa Jesosy, tamin’ny faharoa
ambin’ny folo taona, rehefa navelan’izy ireo tany amin’ilay
Fetin’ny Pentekosta Izy, nandeha telo andro ary tsy afaka nahita
Azy. Niverina izy ireo. Entitra mihitsy no nanambaran’i Maria
hoe, hoe “ny Fanahy Masina no nanaloka” azy ka nitondra an’io
Zaza io. Fa rehefa hitany tao an-tempoly Izy, niady hevitra
tamin’ireo mpahay lalàna, dia inona no nolazainy? Hoy izy
hoe, “Izaho sy ny Rainao dia nitady Anao an-dranomaso.”
Inona no nataony? Nanameloka an’ilay fanambarany manokana
izy, niantso an’i Josefa ho Rainy. Ankehitriny, raha izy no
renin’Andriamanitra, dia ahoana ny amin’izany?Hitanareo?

146 Diniho, manitsy foana ny Teny. Ity Zazalahy kely roa
ambin’ny folo taona ity, tsy tany am-pianarana indray andro
mihitsy, raha ny fahafantarantsika azy, Ankizy iray fotsiny.
Tsy Fantany mihitsy fa niteny an’izany Izy, angamba, fa diniho
izay Nolazainy hoe, “Tsy fantatrao ve fa tsy maintsy manao ny
asan’NyRaikoAho?” [Elanelana tsy voaraki-peo—Mpand.]

147 Ary Izy no Teny amin’izao andro izao! Izy no tsy miova
omaly, anio, ary mandrakizay. “Tsy fantatrao ve izany?”
Raha nanao ny asan’i Josefa Izy, dia ho nanao ny asan’ny
mpandrafitra Izy. Saingy nanao ny an’ny Ray Izy, ny asan’ny Ray
An-danitra. Teo Izy nandravarava an’ireo rafi-pandaminana
izay nananan’izy ireo tany, sy ny rehetra izay nisalasala
ny amin’izany. Noravany ho potipotika izany. Ary gaga izy
ireo, Zazalahy kely tahaka an’io, no nahafantatra an’izany.
Andriamanitra niteny tamin’ny Alàlany izany, satria Izy no Teny
ho an’io andro io. Mariho hoe tanteraka toy ny ahoana ilay izy.
Kristy no tsymiova omaly, anio, arymandrakizay.

148 Ny Fanambarany, hitantsika, dia tsy miova. Izy—Izy dia
nanomboka tamin’ny fanasitranana, ary, rehefa nanao Izy, dia
tsara ny zavatra rehetra. Saingy tamin’izay rehefa nanomboka
Izy, izany ilay Feo, manomboka miteny hoe, “Raha tsy mihinana
ny nofon’ny Zanak’olona ianareo.”

149 Eny, izy ireo, ilay fiangonana, dia lasa. “Oh, io lehilahy io, tsy
te-handre Azy intsony izahay. Very ny Sain’io lehilahy io.”

150 Adinon’izy ireo izay rehetra efa Nataony, ilay fanehoana.
Tsy namaky ny Baiboly izy ireo, mba hahita an’ilay ora
izay niainan’izy ireo. Azo antoka, fa Olona hafahafa Izy.
Andriamanitra no manao an’ilay izy tahaka an’izany. Milaza
zavatra hafahafa izy ireo.
151 Nahoana no tsy afaka—nahoana i Mikaia no tsy afaka
nifanaraka tamin’ny sisa tamin’ireo mpaminany Isiraelita tany,
teo anatrehan’i Josafata sy izy ireo? Hitanareo? Nahoana no
tsy afaka? Nanana ny Tenin’ny Tompo izy, tsy maintsy niteny
izy. Hoy izy hoe, “Izay nolazain’Andriamanitra ihany no ho
lazaiko.” Ary nanana fahefana ara-tSoratra izy ireo hanehoana
fa marina izy ireo, saingy tsy ny Soratra rehetra. Hoy Jesosy hoe,
“Voasoratra hoe koa.” Hitanareo? Tsy nahazo izy ireo.
152 Ankehitriny diniho raha mamarana isika ankehitriny. Isika
dia—isika dia tara. Eny, miala tsiny aho fa lasa lava loatra
aho, ary handeha haingana mihitsy aho ankehitriny ho an’ilay
laharam-bavaka. Teny vitsy amboniny fotsiny izay tiako ho
lazaina eto.
153 Mariho, tonga ny mpaminany, ary rehefa tonga izy, dia
maneho famantarana iray izy, ary avy eo dia misy Feo iray ao
anatin’io famantarana io, izay miteny, Feo iray izay miteny, Feo
ara-tSoratra iray izay tsy maintsy araka ny Baiboly, manome
taratra ny Teny ho an’io ora io. Tahaka an’izany foana ilay
izy, ho tahaka an’izany foana ilay izy, satria tsy afaka miova
Andriamanitra.
154 Ankehitriny mariho ny asam-panompoan’i Jesosy
voalohany, oh, izy rehetra, ny olona rehetra, dia nila Azy ho
ao amin’ny fiangonany, “Oh, oadray, Lehilahy malaza iray
Izy!” Azo antoka, niditra tao amin’ireo synagoga rehetra Izy,
namaky an’ireo horonana ary nipetraka.Ny olona rehetra, “Raby
tanora!”
155 Fa indray andro nanomboka niresaka tamin’izy ireo
tamin’ny fomba hafa iray Izy, nanomboka niteny ilay Feon’ny
famantarana. Ary rehefa nanomboka niteny ilay Feon’ny
famantarana, dia tsy nisy olona nila Azy. Ny anankiray
tamin’izy ireo nanao hoe, “Adala io Lehilahy io. Mpihinan’olona
Izy, miezaka ny hanao antsika rehetra ho mpihinan’olona.”
Hitanareo? Tsy nanazava an’izany mihitsy Izy. Namela azy ireo
handeha.
156 Tonga ny manaraka, hitantsika fa ireo fitopolo, ilay
fikambanan’ny mpitoriteny izay Nananany niaraka Taminy,
rehefa tonga izy ireo, “Eny, ahoana no hahafahan’ity Lehilahy
ity miakatra? Ahoana? Iza Izy? Nahoana, indro Izy fa manao
ny Tenany hitovy amin’Andriamanitra. Teny sarotra izany.” Dia
niala Taminy izy ireo.
157 Tamin’izay fotoana izay dia nitodika tamin’ireo mpianatra
Izy, ka hoy Izy hoe, “Ianareo ve mba te-handeha, ihany koa?”

Hitanareo? Tsy afaka nandeha izy ireo. Efa nahita zavatra izy
ireo. Nahafantatra ny Soratra izy ireo ary fantany fa izany
ilay izy. Tsy afaka nanazava an’izay Nolazainy izy ireo, kanefa
nino an’izany izy ireo na ahoana na ahoana. Tsy nametraka
fanontaniana mihitsy izy ireo; tsy nanelingelina azy ireo mihitsy
izany. Nino izy ireo satria izany no fanamarinana ny Soratra.
“Mino an’Izany ve ianareo?”
158 Hoy i Petera hoe, “Tompo, ho aiza moa izahay? Ianao irery
no manana ny Tenin’ny Fiainana Mandrakizay.” Hitan’izy ireo
izany. Fantatr’izy ireo fa, Izy, Izay Izy—Izay naha-izy Azy,
ary izany no nasaina Nataony. “Tsy mampaninona, tsy afaka
manazava an’izany izahay.” Hitanareo, efa voatendry ho amin’ny
Fiainana izy ireo, talohan’ny fanorenana an’izao tontolo izao.
Rehefa namely an’izany ilay Hazavana, dia fantatr’izy ireo izany.
Tsy nisy na inona na inona nanala azy ireo tamin’izany, tsy
mampaninona. Toy ny hoe namefy Azy ireo Fariseo, tamin’ny
ilany iray sy ilay hafa, tsy nanelingelina an’ireo mpianatra izany.
Nandroso avy hatrany izy ireo, na ahoana na ahoana, satria nino
an’izany izy ireo. Niteny ny Feony tamin’izay fotoana izay.
159 Ankehitriny afaka hiteny an’izao aho. Hiteny ny Feony
indray andro any, ho tonga ny famantarana iray, ary inona
no hataon’Izany? Ilay famantarana Laodikiana dia tsy maintsy
hitovy tahaka azy tamin’izany fotoana izany. Hisy Feo iray
hiteny amintsika amin’ny andro farany. Tsarovy, famantaran’i
Laodikia! Jesosy no tsy miova omaly, anio, ary mandrakizay;
ary dia navoaka tany ivelan’ny fiangonana Izy teo. Ao amin’ny
taonan’i Laodikia, hitantsika, dia navoaka indray Izy, any
ivelany.
160 Jereo, ilay Feo, “Raha misy olona hiara-hiasa, raha misy
olona hamela Ahy hiditra, dia ho avy Aho ary hihinana
miaraka amin’izy ireo, ary izy ireo hiaraka Amiko. Hiditra
Aho ary—ary Izaho ho—Izaho ho ao amin’izy ireo.” Mijoro
any ivelan’ilay laharan’ny taonan’ny fiangonana, mandondòna,
miezaka ny hiditra. [Mandondòna im-pito ny polipitra Rahalahy
Branham—Mpand.] “Raha misy olona hamoha ny varavarana ka
hiara-hiasa Amiko kely fotsiny, dia hiditra Aho ary hisakafo
miaraka amin’izy ireo. Hampahafantatra ny Tenako amin’izy
ireo Aho. Raha afaka miditra fotsiny Aho, tahaka ny Nataoko
teo amin’ilay làlana nankany Emaosy tamin’ilay hariva, tany
Emaosy. Raha afaka miditra fotsiny Aho, dia hampahafantatra
ny Tenako amin’izy ireo Aho.” Ankehitriny, ny Baiboly no nilaza
fa ho tahaka an’izany ilay izy, dia tahaka an’izany ilay izy.
161 Kristy, “Hisakafo, hanambara ny Tenako amin’izy ireo,
hanambara Aho fa Izaho no tsy miova omaly, anio, ary
mandrakizay. Ho voambara ny Zanak’olona amin’izany fotoana
izany, rehefa lasa Sodoma sy tahaka an’izany ny maha-
fiangonana rehetra sy ny sisa hafa. Ho any ivelany Aho, saingy
handondòna Aho, miezaka ny hiditra.”



30 NY TENY VOAMBARA

162 Ankehitriny, indray, raha afaka mino ianareo an’ilay—
ilay fanehoana marina an’izao ora izay iainantsika izao! Tsy
hanana fotoana handinihana an’izany aho. Fa raha afaka
mahazo an’izany ianareo, dia afaka mahita ankehitriny,
an’ilay fanehoana marina; hoe maneho famantarana iray
Andriamanitra, ary manana Feo ara-tSoratra iray ilay
famantarana. Azonareo ve? [Hoy ny fiangonana hoe,
“Amena.”—Mpand.]

Ndao isika hivavaka.

163 Tompo Jesosy, teny iray avy Aminao fotsiny ankehitriny,
an’ny fanamarinana, fa marina izany. Ankehitriny, Ray An-
danitra, fantatray hoe inona no fiafaranay raha ho hita fa
vavolombelona sandoka ny Aminao izahay. Ho aiza moa aho,
Tompo, inona no hitranga amiko? Ho aiza ny fiafarako, raha
ho hita fa vavolombelona sandoka aho, na nanorina trano
teo ambonin’ny vodi-vary na fasika miletsy? Andriamanitra,
ampio izahay, ho tena mpino, raha tsy maintsy hijoro irery
izahay, hijoro eo amin’ny Teny. Hitanay ny Famantaranao,
Tompo. Hitanay fa misy zavatra natao hitranga. Fantatray fa
eto ilay andro farany. Fantatray fa izany no nampanantenaina
ho anay, ankehitriny enga anie izahay tsy ho diso amin’ny
fahitana an’izany. Avia, Tompo Jesosy. Ianao no tsy miova. Ianao
no Jesosy, izao hariva izao. Rehefa afaka mahazo olona iray
hanasa Anao hiditra Ianao, mbaHahafahanao hiditra, amin’izay
fotoana izay dia hampahafantatra ny tenanao amin’izy ireo
Ianao. Ekeo izany, mivavaka aho izao hariva izao, amin’ny
alàlan’ny Anaran’i Jesosy. Amena.

164 Tara kely fotsiny aho, ry sakaiza. Ho izany aho eo amin’ny
folo na dimy ambin’ny folo minitra eo, no ananantsika.
Hiantso anankiray aho, laharam-bavaka. Tsy nahamarika ny
famantaranandroko mihitsy aho.

165 Manana famantaranandro iray izay azoko tany Soisa
aho, izay nomena ahy. Nofahanako ilay izy ary manaitra,
saingy ilay fanairana dia…Tsy manana azy eto amiko aho
amin’izao fotoana izao. Adinoko ny nitondra azy. Ankehitriny,
mampikorontana ahy ilay izy matetika. Niresaka ela loatra
aho. Mamelà ahy. Hanitsy an’ilay izy angamba aho, angamba
rahampitso hariva.

166 Ireo karatra fangataham-bavaka, inona ilay izy, inona ilay
nomerao? Karatra fangataham-bavaka inona no nomeny? Hah?
E, iray ka hatramin’ny zato? Nanomboka taiza no nantsointsika
tamin’ny fotoana farany, misy olona mahatsiaro ve? Iray,
nanomboka tamin’ny iray, avy eo dia hatramin’ny dimampolo; sa
dimy amby roapolo sa tany ho any, dimampolo tamin’izany. Ndao
àry isika hiantso manomboka amin’ny dimy amby fitopolo, izao
hariva izao. Niantso nanomboka tamin’ny iray isika, dimy amby

roapolo, ary dimampolo, ankehitriny dia ndao isika hiantso
manomboka amin’ny dimy amby fitopolo.
167 E, dimy amby fitopolo, iza no manana an’ilay karatra
fangataham-bavaka, atsangano ny tànanareo. Karatra
fangataham-bavaka E, dimy amby fitopolo, atsangano ny
tànanareo. Jereo eo amin’ny karatrareo. Ny tianareo ho lazaina
ve dia hoe tsy ato izy? Noho izany dia hanomboka any ho any
isika…Oh, miala tsiny aho. Eny àry, E, dimy amby fitopolo,
ramatoa. Eny àry. Avia eto, ramatoa, eto mihitsy, dimy amby
fitopolo. Enina amby fitopolo, fito amby fitopolo, valo amby
fitopolo, sivy amby fitopolo, valopolo, aoka hitsangana ireo
dimy ireo. Iray, roa, telo, efatra, tsy ampy olona iray isika. Iray,
roa, telo, efatra, indro ny dimy. Eny àry. Eny àry. Valopolo
ka hatramin’ny dimy amby valopolo, mitsangàna, amin’ny E,
valopolo ka hatramin’ny dimy amby valopolo.
168 Ankehitriny tsarovy, ny tsirairay avy aminareo miaraka
amin’ireo karatra ireo dia hantsoina. Aza matahotra mihitsy.
Hataontsika izany. Valopolo ka hatramin’ny dimy amby
valopolo, eny àry. Dimy amby valopolo ka hatramin’ny sivifolo.
Roa, telo, efatra, dimy. E, dimy amby valopolo ka hatramin’ny
sivifolo. Dimy amby valopolo, enina amby valopolo, fito amby
valopolo, valo amby valopolo, sivy amby valopolo, sivifolo.
Sivifolo ka hatramin’ny zato, amin’ny E, aoka hitsangana izy
ireo. Tongava eto amin’ity ilany ity.
169 Rahalahy Roy, ampio aho hanisa azy ireo, jereo raha eo izy
ireo, iray minitra fotsiny, raha izaho no…
170 Ankehitriny jereo, tsy manana karatra fangataham-bavaka
ny sasany aminareo eto, kanefa marary ianareo. Mila ny
herin’ny fanasitranan’Andriamanitra ianareo, ny fitahian’ny
fanasitranan’Andriamanitra. Raha izany ilay izy, dia atsangano
ny tànanareo, manaova hoe, “Fantatro fa afaka manasitrana ahy
Andriamanitra.”
171 Eny àry, raha sitrakao, midìna eo, Rahalahy Roy, ary ampio
haingana mihitsy izy, raha sitrakao, satria efa tara isika. Midìna
dia ampio izy ireo, raha sitrakao, hainganamihitsy. Ary…
172 [Hoy ny rahalahy iray tamin-dRahalahy Branham hoe,
“Tsara raha lazaina amin’ny teny Espanola ilay izy.”—Mpand.]
Hia. Tiany ho lazaina amin’ny teny Espanola ilay izy. [Hoy ny
olona iray hoe, amin’ny teny Espanola hoe, “Del numero noventa
a cien, noventaiuno, noventaidos, noventaitres, noventaicuatro,
noventaicinco, noventaiseis, hasta cien.”] Hia, nolazainy izany,
hitanareo, indro tonga ny anankiray ankehitriny izay tsy nety
tonga. Hitanareo?
173 Ho gaga ianareo hoe ahoana ilay izy any ampitan-
dranomasina, angamba tahaka an’ilay indray mandeha tany
Afrika. Nanana mpandika teny dimy ambin’ny folo aho
nitsangana tany, teo anatrehan’ny olona teo amin’ny roa hetsy

teo. Ary hoy aho hoe, “Jesosy Kristy, ilay Zanak’Andriamanitra,”
dia nandeha tamin’ity laharana ity izany, ary nandeha tamin’itsy
laharana itsy, nankany amin’ny foko tsirairay. Amin’izay
fotoana izay dia niverina ianareo ary tsy maintsy mieritreritra
an’izay nolazainareo. Ary samihafa fotsiny…Oh, oadray. Fa efa
nahita teratany tena izy telo alina aho nanome ny fony ho an’i
Jesosy Kristy, namotika an’ireo sampiny tamin’ny tany, tahaka
ny rivotra namovoka. Eny àry.
174 [Olona iray no miteny ankehitriny, amin’ny teny Espanola
hoe, “Mejor del numero setentaicinco en adelante, del
setentaicinco a cien.”—Mpand.] Eny àry. Misy olona tsy ampy
ve eo, na zavatra hafa iray? Hia, manao an’ilay izy ho azo
antoka. Tsara izany, rahalahy. Hono ho’aho, ianao ve efa mba…
Fantatrao ve Rahalahy Espinoza? [“Tsia, tsy fantatro.”] Hia, tsy
eto izy.
175 Misy olona mahafantatra an-dRahalahy Espinoza ve, ilay
mpi-…Izy no anankiray niaraka tamiko tany Mexico City tany,
rehefa nitsangana tamin’ny maty ilay zaza kely tamin’izany
fotoana izany. Izaho—izaho dia nieritreritra fotsiny fa izy…
kely iray. Efa nandre ny tantaran’izany ianareo, mazava ho
azy. Tao amin’ny Business Men’s Voice izany sy ny sisa eto.
Izaho fotsiny dia…Te-handeha ho any indray aho indray andro
any. Oadray, olona manetry tena, ary tena mino izy ireo. Izy
ireo dia…Hitanareo, mampanantena zavatra iray foana ny
fiangonana any, tsy vitan’izy ireo mihitsy ilay izy. Fa ato amin’ny
teny fikasan’ny Baiboly, eo amin’izany isika izao; ho antsika
izany, isika—isika—isika diamahita an’izany, ary izany nomanao
an’ilay izy ho tena misy. Eny àry.
176 Ankehitriny, ankehitriny aoka ny tsirairay avy aminareo
hanome ahy ny fifantohanareo manokana, mandritry ny folo
minitra fara-fahakeliny.
177 Niantso be loatra aho angamba. Tsy fantatro, izaho—izaho
dia mety nanao fahadisoana. Eny àry, somary nahodiny kely izy
ireo eo. Eny àry, avelao fotsiny izy ireo handeha ao anatin’ilay
laharana, ry Billy, tena tahaka azy ireo—azy ireo tahaka
an’izao. Ary ndao fotsiny isika—ndao fotsiny isika hanomboka,
hanomboka an’ilay laharam-bavaka. Miakara. Omeo seza izy
ireo mba hahafahan’izy ireo mipetraka eto, Rahalahy Roy, na
zavatra iray. Misy efitra ao amin’ilay lalantsara. Tiako ny hahita
an’ireo olona handinika.
178 Hitanareo, misy zavatra anankiray izay tsy azonareo atao,
tsymahazomanana fanakorontanana iray ianareo. Saro-kenatra
ny Fanahy Masina. Firy no mahafantatra an’izany? [Hoy ny
fiangonana hoe, “Amena.”—Mpand.] Hitanareo, tsy maintsy
mankatò ianareo mandritr’ilay fotoana.
179 Firy no tao amin’ilay fivoriana ka nahita an’ireo zavatra
nandeha avy teo amin’ny anankiray nankeo amin’ilay iray hafa?

Azo antoka, nahita ianareo. Nahita azy ireo very ny sainy, ary
lasa adala; nanidina nanerana sy nanerana an’ilay tranobe ireo
seza, ary voaroaka ireo devoly. Nalemy ny sasany tamin’izy ireo,
ary tsy maintsy nentina nivoaka an’ilay tranobe; mbola nalemy
foana, ihany koa. Ny sasany tamin’izy ireo dia maty teo no ho eo,
teo amin’izay nitsanganan’izy ireo mihitsy; ary maty nianjera,
teo anatrehantsika mihitsy. Hitanareo, tsy milalao fiangonana
isika. Ny FanahyMasina izany. Tsymaintsymino ianareo.
180 Nitsangana ny lehilahy iray indray mandeha, niezaka ny
hampiasa herin’ny maso tamiko, tany Canada tany. Iza ilay
any ampitan’i Detroit, iza ilay tanàna any? [Hoy ny olona
iray hoe, “Edmonton?”—Mpand.] Tsia, any ampitan’i Detroit.
[“Windsor.”] Windsor. Hia, tonga teo izy. Nokaramain’izy ireo
izy mba hampiasa herin’ny maso tamin’ireo olona, ho an’ny
tafika. Fantatrareo, nanao azy ireo hivovo tahaka ny alika, sy
ny sisa tahaka an’izany. Ary nipetraka teo io zalahy io; nitohy
nahatsapa fanahy hafahafa iray aho, ary voamariko ilay izy.
Dia nilaza ny Fanahy Masina mba hiantso azy, nanao hoe,
“Ry zanaky ny devoly, nahoana izy no nametraka an’izany tao
am-ponao mba ho tonga eto? Satria nanao an’izany ianao, dia
hitondra anao hivoaka avy eto izy ireo.” Mbola malemy foana
izy. Izany dia teo amin’ny roa ambin’ny folo taona lasa teo izao.
Nentin’izy ireo nivoaka izy. Hia.
181 Mbola Andriamanitra foana Andriamanitra. Marina ilay
zavatra, hitanareo. Tsy miova! Tsy miova mihitsy Izy. Raha mety
mino fotsiny isika, ny tsy maintsy hataontsika fotsiny dia ny
manana finoana. Ankehitriny jereo aty aryminoa.
182 Ankehitriny, raha sitraky ny Fanahy Masina, izao hariva
izao, tsy fantatro raha hanao Izy. Fa raha ho avy Izy ankehitriny,
dia karazana famantarana inona no tadiavintsika androany? Ny
fitsanganan’i Kristy, ilay porofo fa velona eo anivontsika Jesosy.
Marina ve izany? [Hoy ny fiangonana hoe, “Amena.”—Mpand.]
Mahatsiaro ve ny olona rehetra? Tsy ny Baiboly ve…
183 Ankehitriny manana ny famantaran’i Sodoma ve isika,
eto amin’izao tontolo izao amin’izao andro izao? Marina ve
izany? [Hoy ny fiangonana hoe, “Amena.”—Mpand.] Manana ny
famantaran’i Noa, eto amin’izao tontolo izao amin’izao andro
izao. Marina ve izany? [“Amena.”] Manana an’ireo zavatra
hafa rehetra ireo ve? Ankehitriny inona no Nolazainy fa
hiseho amin’izany fotoana izany? “Ho voambara ny Zanak’olona
amin’izany andro izany.” Marina ve izany? Inona ny hoe dia
voambara? “Dia nampahafantarina.” Ny zavatra rehetra izay
nampahafantarina dia voambara. “Ho ampahafantarina ny
Zanak’olona amin’izany andro izany.” Eny, raha Izy no tsy miova
omaly, anio, ary mandrakizay, dia tsy hanao an’ilay zavatra
mitovy ve Izy mba hampahafantatra ny Tenany? Firy no mino
an’izany? [“Amena.”] Eny àry.

184 Ankehitriny vitanareo ve ny…mahitsy tsara ao amin’ny
laharana ve ny olona rehetra eo? Ankehitriny, ry sakaiza, tsy
fantatro raha ho vitantsika izy rehetra ireo.
185 Tiako handinika tsara mihitsy ianareo rehetra, ary aoka
hanaja, mivavaha, minoa. Ankehitriny, azafady, hitanareo,
indrindra raha misy zavatra mitranga ka miala avy eto
amiko, aoka ny tsirairay tsy hitsambikina ka handeha ho…
Hitanareo? Hia.
186 Teo amin’ny roa volana lasa teo izao, tao amin’ny fiangonako,
indray Alahady maraina, dia nisy zavatra iray, nanao zavatra
iray Satana mba hisintona ny fifantohan’ny olona. Nisy lehilahy
Anglisy iray tany, tamin’ny anarana hoe Way. Izy dia mipetraka
eo akaikin’ny…Raha mila ny adiresiny ianareo, raha tsy izany
dia afaka mampanoratra anareo izahay. Izy no mandefa ny
horonam-peo an’ireo fivoriana avy any ampitan-dranomasina.
Ary tsy nanaiky an’izay nolazaiko ilay lehilahy, tao am-pony.
Dia nijery aho, hitako ilay fanahymahatsiravina teo amboniny.
187 Nanana azy tao amin’ny fihaonana manokana aho, niresaka
taminy. Hoy aho hoe, “Atoa. Way, manana aretim-po ianao.”
Tsy nanaiky an’izany akory aza izy. Hoy aho hoe, “Nahoana no
nanatona ahy ianao, raha izany?” Noho izany teo amin’ny iray
volana taorian’izany, dia nandeha nankany amin’ny dokotera
izy, ary nilaza taminy ilay dokotera fa manana fo iray tena
ratsy izy.
188 Noho izany dia tonga tao amin’ny fivoriana izy tamin’io
maraina io, ary nisy zavatra iray voalaza; lehilahy Anglisy tena
mora tezitra, fantatrareo, tsy nanaiky an’izany izy. Ny vadiny,
vehivavy Norveziana mahafinaritra iray, mpampivelona iray,
ary nipetraka niaraka taminy teo. Fa niteny zavatra iray aho,
dia tsy nanaiky an’izany avy hatrany izy, fantatrareo. Ary rehefa
tsy nanaiky izy…Nitsangana tamin’ny tongotra izy, dia nihira
izy ireo. Ary rehefa nanao izy, nandeha nankany aoriana ny
lohany, nivadika avy hatrany mihitsy ireo masony, nivadika ho
tena mena mainty ny tarehiny, tahaka an’ity latabatra eto ity.
Maty lavo izy, teo amin’ny gorodona.
189 Eny, ankehitriny, lasa nikorontana ny fiangonana,
nikiakiaka ny olona. Dia hoy aho hoe, “Mipetraha. Efa nofanina
tsaratsara kokoa noho izao ianareo. Efa nofanina tsaratsara
kokoa noho izao ianareo.”
190 Ary noho izany dia niondrika ny vadiny, nitsapa ny
fony. Lasa izy. Nanomboka nikiakiaka izy. Dia hoy aho hoe,
“Ranabavy Way, iray minitra fotsiny, mandra-pahatonga ahy
hiala eto amin’ity polipitra eto ity. Tsy fantatsika izay hataon’ny
Ray…”
191 Ary tany dia nidina teo aho, henjana fotsiny izy. Ny masony,
tsy nisy loko teo amin’nymasony, nivontomihitsy tahaka an’izao,
nivadika. Tsy afaka nahatsapa fo intsony ahomihoatra noho izay

nahafahako nahatsapa ny tao anatin’ity. [Mikapokapoka zavatra
mafy iray Rahalahy Branham—Mpand.]

Hoy izy hoe, “Oh!” Nanomboka nikiakiaka, nanomboka
izy…
192 Hoy aho hoe, “Ankehitriny tsy fantatsika izay hataon’ny
Ray An-danitra.” Ary hoy aho hoe, “Angamba ho an’ny tanjona
iray no Nanaovany an’izany.” Hoy aho hoe, “Tsy nanaiky
Rahalahy Way.”
193 Hoy izy, “Nibitsibitsika tamiko izy, fa tsy nanaiky an’izay
nolazainao.”

Dia hoy aho hoe, “Tsy tokony nanao an’izany izy.”
194 Hoy aho hoe, “Ray An-danitra, mamelà an-dRahalahy Way
noho ny fahadisoany, arymiantso ny fanahiny hiverina aho.”
195 Hoy izy hoe, “Rahalahy Branham,” ary velona indray izy teo,
nitsangana teo anivonay.Hitanareo?Hitanareo? Azamanao…
196 Raha misy zavatra miala, dia milamìna fotsiny, milamìna.
Efa hitako nitranga matetika mihitsy izany. Fa raha
mikorontana tanteraka ny fiangonana, amin’izay fotoana
izay, hitanareo, dia mampalahelo ny Fanahy Masina ianareo.
Ankehitriny raha te-hidera an’Andriamanitra ho an’ny zavatra
iray ianareo, dia tsara izany. Fa raha ny olona rehetra no
mitsambikina kamandinika an’ity, itsy, kamitsangana ny olona,
ary mandehandeha ka miresaka amin’ny anankiray hafa, dia
fifanjevoana fotsiny izany. Ianareo…Tsy afaka nanasitrana ny
olona tamin’izany fomba izany akory aza Jesosy, Izy tenany.
Marina ve izany? [Hoy ny fiangonana hoe, “Amena.”—Mpand.]
Rehefa teto Izy, dia nitarika azy ireo tany ivelan’ny tanàna
tahaka an’izany Izy, ary nametraka ny Tànany teo amin’izy ireo
ka nivavaka ho azy ireo.
197 Ankehitriny, ankehitriny, ity ramatoa mitsangana eto ity,
vehivavy iray tanora noho izaho izy. Toa salama sy matanjaka
izy. Tsy fantatro. Ankehitriny, hitanareo, ilay fiangonan’ny
omaly, ilay fotoan’ny fanamarinan’Andriamanitra; nametra-
tànana taminy ary nivavaka ho azy, ary namela azy handeha,
hahita raha nanana finoana ny ho sitrana izy. Izany no fomba
nanaovan’Andriamanitra an’ilay izy. Saingy nampanantena
zavatra hafa iray Izy ankehitriny, hitanareo, ny Teny, teny
fikasana iray ho an’izao andro izao. Azoko antoka fa azonareo
izay tiako ho lazaina.
198 Ankehitriny hanao fanovan-toerana aho eto any ho any.
Noho izany…[Manamboatra ny fanamafisam-peo Rahalahy
Branham—Mpand.] Hia, mino aho fa izao no tsaratsara kokoa
ankehitriny.
199 Ankehitriny, raha ity ramatoa ity…Tsy mahafantatra azy
aho, fa ny FanahyMasina nomahafantatra azy.

200 Ankehitriny indro marina tokoa ny sarin’ny Baiboly iray,
fijery ankapobeny iray. Raha efa mba tany ianareo, tahaka
an’izao ankehitriny izao mihitsy, mbola any io fantsakana io,
ary maniry eo an-tampony ireo voaloboka. Nihaona tamin’ny
vehivavy iray Jesosy ka niteny taminy Izy hoe inona ny olany,
ary fantany fa izany no famantaran’ilay ora, hoe teo ny Mesia.
Marina ve izany? [Hoy ny fiangonana hoe, “Amena.”—Mpand.]
Fantany. Fantany izany.
201 Eny, raha Izy no tsy miova anio, ka nampanantena ny
hanambara ny Tenany ho tsy miova, amin’izay fotoana izay dia
tsy maintsy ho ny Famantarany indray izany.
202 Ankehitriny manantena aho fa mahazo ny olona rehetra
fa tsy ny tiako ho lazaina dia hoe izaho izany, na tsy ny
tiako ho lazaina dia hoe ireo rahalahy eto ireo izany, na olona
iray eo. Ny tiako lazaina dia hoe Jesosy izany, hitanareo,
Kristy, tsy…ilay voahosotra, hitanareo. Hitanareo, maty Izy
mba Hahafahany manao ny Asam-panompoany hitohy amin’ny
alàlan’Ny Fiangonany izay mahalala Ny Teniny. Izany dia tsy
midika fa nanao—nanao zavatra hafa ho ahy noho izay ataony
amin’ny iray amin’ireo lehilahy eto ireo, na kely aza, na ny iray
any.Mpanota novonjena noho ny fahasoavana isika rehetra.
203 Fa izany dia ny Fampanantenany! Nampanantena fa hanao
an’izany Izy. Ary izany no antony itsanganako eto ankehitriny,
satria nampanantena an’izany Izy, ary hoy Izy hoe, “Mandehana
ataovy izany.” Noho izany, izany, tsy misy tahotra amin’izay
fotoana izay.

Ankehitriny, ramatoa, tiako hijery ahy ianao, vetivety
fotsiny.
204 Mitory sy mampianatra. Mazàna rehefa nanana ny fivoriako
nahomby indrindra aho, tao amin’ny famantarana, sy ny sisa,
izany dia rehefa nitory teny ilay mpikarakara fahiny, Atoa.
Baxter sy izy ireo no nitory vetivety. Ary tsy nila nanao na
inona na inona afa-tsy ny nandeha teo amin’ilay lampihazo
fotsiny aho, nivoaka avy hatrany tao amin’ilay efitra avy tany
ho any, nivavaka, nivoaka avy hatrany. Efa nanana an’ilay
laharam-bavaka voalahatra izy ireo. Niditra avy hatrany fotsiny
aho, hitanareo. Fa, ankehitriny, tsy maintsy mampisavilivily ny
tenanareo indray ianareo.
205 Fanomezana iray ny mitory, voatsindrimandry—toriteny
voatsindrimandry. Hitanareo? Ary ilay fanomezana, ny sasany
dia apostoly, ny sasany mpaminany, ny sasany mpampianatra,
ny sasany pasitera, ny sasany evanjelista. Izany no fanomezana
izay ao amin’ny Fiangonana. Hitanareo? Saingy azo atao ny
hahafahantsika hanana mihoatra ny anankiray, tahaka an’i
Paoly, na ny iray tamin’izy ireo. Ankehitriny, raha—raha mbola
misy foana ny apostoly, dia tsy maintsy misy ny mpaminany.
Raha mbola misy foana ny mpaminany iray, dia tsy maintsy

misy ny—ny evanjelista iray. Nahoana ireompitoriteny nomanao
hoe, “Misy ny pasitera sy evanjelista, fa tsy misy mpaminany”?
Hitanareo, izany no hoe mandray an’izay tianareo ho raisina,
manao Azy hiteny zavatra izay tsy Nolazainy. Fa Andriamanitra
no Mpandika Ny Teniny Manokana. Izy no miteny na marina
Izany na tsia.
206 Ankehitriny raha hanambara amiko ny zavatra izay
nataonareo ny Fanahy Masina, na hoe iza ianareo, na inona na
inona. Ny tiako ho lazaina, dia tsy mahafantatra aho, hitanareo.
Tahaka ny nofy iray fotsiny ilay izy; mahita zavatra iray ianareo,
diamiverina fotsiny izany. Ary na inona na inona lazaiko…
207 Izay hitako, no lazaiko. Hitanareo? Ary amin’izay fotoana
izay dia izany no famantarana iray, hitanareo, ary misy ny
Feon’ny famantarana. Ilay famantarana no tsy maintsy manao
an’izany; ny Feo dia izay lazainy. Amin’izay fotoana izay raha
marina izany, ary Fahamarinana izany rehetra izany, noho izany
dia tsy maintsy ho marina izay notoriako teto amin’ity Teny ity,
satria izany no fanamarinana an’ilay antso. Ankehitriny tsy efa
noporofoin’ny Baiboly ve izany izao hariva izao? Ankehitriny
mino an’izany amin’ny fonareo rehetra ve ny mpanatrika? [Hoy
ny fiangonana hoe, “Amena.”—Mpand.]

Ankehitriny izany no tokony hampilamina an’ilay izy.
208 Ankehitriny, tsymahafantatra an’ilay vehivavy aho. Indro ny
tànako mitsangana, ary indro ny Tenin’Andriamanitra, ary indro
ireo mpitoriteny mipetraka, hitanareo, tsy mahafantatra an’ilay
vehivavy aho. Tsy mbola nahita azy mihitsy aho teo amin’ny
fiainako, raha ny fahafantarako azy, ary samy vahiny izahay.
Tsy manana fomba hahafantarana aho. Raha marina izany, mba
hahafantaran’ny olona fotsiny, dia atsangano ny tànanao mba
hahitan’ny olona. Ankehitriny mety ho tahaka an’ireo olona tao
Sykara ve isika?
209 Ankehitriny mijere aty amiko. Ny tiako lazaina dia tahaka
an’i Petera sy Jaona, nandalo teo amin’ny vavahady nantsoina
hoe Itsaraendrika. Ankehitriny jereo.
210 Hitanareo, nisintona ny fifantohany i Jesosy. Hitanareo?
Fantany fa tsy maintsy hiakatra teo Izy. Ny Ray no naniraka Azy
hiakatra teo, fa Izy tsy nahafantatra…Nivoaka ilay vehivavy,
ary nihevitra Izy fa io no tsy maintsy ho izy. Hitanareo?
Ary tamin’izay fotoana izay dia niresaka taminy Izy mandra-
Pahitany hoe inona ilay olany, avy eo diaNolazainy taminy.
211 Izany no ataoko izao ankehitriny izao. Manala ny tenako
amin’ilay làlana izany, mba Hahafahany miresaka. Ankehitriny,
eny, afaka miteny aminareo an’izay tsy mety amin’ilay vehivavy
aho, noho ny fahasoavan’Andriamanitra.
212 Ny aretiny dia, tratry ny fivontosana izy, ary ao
anatin’ny tsinay ireo fivontosana ireo. [Hoy ilay anabavy hoe,
“Eny.”—Mpand.] Marina tokoa. Mino ve ianao fa hanasitrana

an’izany Izy ary hanao an’izany ho salama? Ianao, mino an’izany
ve ianao? Manana olon-kafa izay ivavahanao, ihany koa, sa
tsy izany? Mino ve ianao fa hanasitrana ny masony Izy ary
hanao azy ho salama, ny zanakao lahy kely? Hitanao, miteny
an’izany zavatra anankiray izany fotsiny, mba hamotika an’ilay
izy. Hitanao? Eny àry.Mandehana ankehitriny,minoa an’izany.
213 Tsy azony ilay izy tamin’ny voalohany, satria nihazona
an’izany tao an-tsainy izy. Nahita Hazavana iray aho nitohy
nanjelatra teo amboniny indray tahaka an’izany, satria nivavaka
ho an’ny olon-kafa iray izy. Ary, na inona na inona ilay izy, dia
teo izany. Hitanareo? Hitanareo?
214 Hitanareo, raha hino fotsiny ianareo! Oh, raha afaka
hanazava an’izany ianareo! Ankehitriny izany dia tokony hanao
ny olona rehetra ato…Io olona anankiray io fotsiny, dia tokony
hanao ny olona rehetra ato hino izao ankehitriny izao. Marina ve
izany? [Hoy ny fiangonana hoe, “Amena.”—Mpand.]
215 Manao ahoana ianao? Ankehitriny isika dia samy vahiny,
ihany koa, heveriko. [Hoy ilay anabavy hoe, “Marina
izany.”—Mpand.] Vahiny isika. Tsy manana hevitra ny momba
anao aho, iza ianao, avy aiza ianao, na—na ny zavatra iray
momba anao. Fa Andriamanitra no mahafantatra ny momba
anao. Ankehitriny raha hanambara amiko Izy hoe inona ny
aretinao, dia hino ahy hoMpanompony ve ianao? [“Amena.”]

Ankehitriny, ankehitriny milamìna arak’izay azonao atao
fotsiny.
216 Ankehitriny, eny, ianao dia—ianao dia mijaly amin’ny tosi-
drà avo, marina izany, vokatry ny toe-javatra nampikorontan-
tsaina iray izay nanao ny rànao hiakatra avo. Ary—ary tenamora
reraka ianao, matetika. Olona tena tsara iray, hitanao. Hitanao?
Tsy mpijapy iray; mino izy. Tena mino izy. Eny, tompoko.
Ary izaho—izaho dia tena mankasitraka ny amin’izany. [Hoy
ilay anabavy hoe, “Nivavaka ho an’ny tanjaka aho, Ranadahy
Branham.”—Mpand.]
217 Ary, hono ho’aho, arak’izany; satria tena olona
mahafinaritra iray ianao. Tena manana fianakaviana goavana
iray ianao. Ny vadinao dia marary, ihany koa. [Hoy ilay anabavy
hoe, “Eny.”—Mpand.] Izy dia manana tosi-drà avo, ihany koa.
[“Eny.”] Tratry ny aretim-po koa izy. [“Marina izany.”] Manana
zanakalahy iray ianao, ary tratry ny aretim-po izy. Ary avy eo
dia manana anankiray ianao izay mampanahy anao. [“Eny.”]
Misy zavatra maizina iray. Voaaloka ilay zazalahy. Mpisotro
izy; misotro alikaola izy. Ary marina izany. Tsy marina ve
izany? Mandehana fotsiny; mety tsara daholo ilay izy. Minoa
ankehitriny. Mandehana fotsiny, heveriko fa ho mety tsara
daholo izany raha handeha fotsiny ianao ka hino an’izany.
218 “Raha mety mino ianareo, dia azo atao ny zavatra rehetra
ho an’ireo izay mino.” Raha—raha mety mino ianareo fa izay

nolazain’Andriamanitra dia ny Fahamarinana, dia milamina
hatreo izany. Tsy mihevitra ve ianareo fa marina izany? Tsy
izany ve no Fahamarinana? Tsy izany ve no Nolazainy? Izy no
nanao ny teny fikasana. Noho izany, raha Izy no nanao ny teny
fikasana, dia milamina hatreo izany. Hoy Izy hoe, “Raha mety
mino ianareo, dia azo atao ny zavatra rehetra.”
219 Ankehitriny mihevitra ve ianareo fa ireo olona ireo dia
voatery ny—ny hanana an’izao? Tsy voatery izy ireo. Tsy voatery
hitsangana eto amin’ny lampihazo izy ireo. Tsy voatery izy ireo.
Tsy voatery ny ho eto izy ireo, tsia tokoa.
220 Manana fotoana iraymahafinaritra fotsiny izy eo. Ahoana ny
aminareo ao amin’ny mpanatrika, mino amin’ny fonareo rehetra
ve ianareo? [Hoy ny fiangonana hoe, “Amena.”—Mpand.] Ny
tsirairay avy aminareo?
221 Io ramatoa mipetraka eto mijery ahy io, eo mihitsy, mijaly
amin’ny aretim-po izy; ilay manao akanjo volontany, mainty
volo, manao solomaso. Tratry ny aretim-po ianao. Vantany vao
voatonona ny mikasika an’ilay ramatoa teo, dia nisy zavatra
namely anao. Marina izany. Ankehitriny dia lavitra amin’izay
misy ahy ianao, saingy nahakasika Zavatra ianao, sa tsy izany?
Mino amin’ny fonao rehetra ve ianao ankehitriny? Raha ianao…
Atsangano ny tànanao, raha izany no fahamarinana. Eny àry.
222 Ankehitriny hanao fankasitrahana iray ho ahy ve ianao? Io
ramatoa mipetraka eo akaikinao io, izay manangana ny tànany,
mijaly amin’ny tosi-drà avo izy. Ary raha hino amin’ny fony
rehetra izy, izany dia hiala aminy, ihany koa. Raha marina izany,
atsangano ny tànanao. Eny àry.
223 Ankehitriny lazao ahy hoe inona no nokasihan’izy
ireo, inona no nokasihan’izy ireo. [Hoy ny fiangonana hoe,
“Jesosy.”—Mpand.]
224 Mino ve ianao fa afaka manasitrana ny aretim-po
Andriamanitra, mipetraka eo io, mivavaka, ihany koa? Mino ve
ianao fa hanasitrana ny fonao Izy? Hanasitrana Izy raha hamela
Azy ianao. Izao fotsiny, efa Nataony izany raha hino an’izany
fotsiny ianao, fa tsymaintsymino an’izany aloha ianao.
225 Tsy maintsy mino an’izany ianareo. Voatery hino
an’izany ianareo, satria izany ihany no fomba tokana
izay hahafahan’Andriamanitra manasitrana. Mino an’izany
amin’ny fonareo rehetra ve ianareo? [Hoy ny fiangonana hoe,
“Amena.”—Mpand.]
226 Io ramatoa mipetraka eto io manao akanjo somary mainty,
misy zavatra tsy mety amin’ny hatony. Mino ve ianao fa hanao
an’izany ho salama Andriamanitra, ramatoa? Hitanao? Hitanao,
tsy voatery hiakatra eto amin’ny lampihazo ianao. Hitanao?
227 Ankehitriny jereo, vantany vao nandao azy fotsiny ilay
Hazavana, dia lasa ery aoriana avy hatrany Izany; ramatoa iray

nanomboka nitomany, mipetraka aoriany mihitsy. Nanomboka
nitomany ilay ramatoa io aoriany io mihitsy. Inona izany?
Nanana fihetseham-po iray tena hafahafa izy tonga teo aminy.
Raha marina izany, ramatoa, io aoriany io mihitsy, dia
mitsangàna, atsangano ny tànanao. Marina izany, fihetseham-po
iray tena hafahafa no tonga teo aminao. Ankehitriny, ny antony
Nanaovany an’izany, dia satria te-hanasitrana anao amin’io
aretim-bavony io Izy, ka hanao anao ho salama. Mino ve ianao fa
Hataony izany? Amena. Hitanao, raha hino fotsiny ianao, minoa
fotsiny!
228 Io lehilahy mipetraka eo io mihitsy mijery ahy tena liana.
Aretin-kozatra ilay izy. Mipetraka eo io, ery amin’ny faran’ny
seza ery io, mino ve ianao fa hanasitrana anao amin’ny
aretin-kozatra Andriamanitra ka hanao anao ho salama? Hino
an’izany ve ianao? Hanao anao ho salama sy hanasitrana anao
Andriamanitra, rahamety mino an’izany ianao.
229 Tsy hitanao ve fa Izy fotsiny no tsy miova omaly, anio, ary
mandrakizay? Tsy afaka hino an’izany amin’ny fonao rehetra ve
ianao…
230 Ahoana moa raha tsy nilaza na inona na inona taminao aho?
Fantatrao fa izaho dia mahafantatra an’izay tsy mety aminao.
Ahoana moa raha tsy nilaza na inona na inona aho, fa hamela
anao fotsiny handeha, hino an’izany amin’ny fonao rehetra ve
ianao? Mino aho fa efa sitrana ianao izay mitsangana eo mihitsy.
Noho izany mandehana fotsiny, minoa an’izany. Mandehana,
minoa an’izany ankehitriny, amin’ny fonao rehetra.
231 Mino ve ianao fa nanasitrana anao Andriamanitra, ary
hanasitrana ny dadanao, ihany koa, ka hanao anareo roa
ho salama? Mihevitra ve ianao fa hivoaka ny hopitaly izy,
miaraka amin’io aretim-po io?…?…Rahamino an’izany ianao!
Hitanao?
232 Raha hino fotsiny ihany ianareo, izay ihany no tokony
hataonareo. Hitanareo? Tsy hitanareo ve fa Izy izany? [Hoy ny
fiangonana hoe, “Amena.”—Mpand.]
233 Manao ahoana ianao, ramatoa? Mijere ahy iray minitra
fotsiny. Tratry ny fahalemena ianao. Marina izany. Ny reninao
dia marary, ihany koa, eto. Sa tsy izany? [Hoy ilay anabavy
hoe, “Eny.”—Mpand.] Tratry ny aretim-po izy. Mino ve ianao
fa hanasitrana ny reninao amin’ny aretim-pony Andriamanitra?
Hono ho’aho, arak’izany, iray minitra fotsiny, ny vadinao dia
sitrana tamin’ilay aretim-bavony, ihany koa. Hono ho’aho,
vetivety fotsiny, ny zanakao vavy dia manana zavatra tsy mety
ao amin’ny tendany. Mino ve ianao fa nanasitrana an’izany koa
Izy? [“Eny.”] Eny, ny zafikelinao dia tratry ny famelezan’ny
fahatoranana, toy ny tsy mahatsiaro tena, zaza kely iray. Mino ve
ianao fa izany dia sitrana, ihany koa? Eny àry, mandehana mino
an’izany.

234 Haleloia! Inona no ataontsika? Nahoana isika no tsy mino
Azy? Ary vonona ny hino Azy ve ianareo?
235 Noho izany dia ndao isika hitsangana raha mbola miantso
Izy, ilay Fanahy Masina. Mitsangàna ka omeo Azy ny dera, ary
minoa Azy izao ankehitriny izao, ny tsirairay avy aminareo.
Ambarako fa eto ny Fanahy Masina, tanteraka ny Baiboly. Ary
amin’ny Anaran’i Jesosy Kristy Tompo, aoka ny tsirairay—ny
tsirairay avy aminareo hanome Azy ny dera ankehitriny, dia ho
sitrana ianareo. Amena. 

